
Одам бир кеча-кундузда 
5-6 литр кислород қабул 
қилади. Бу эҳтиёжни 
қондириш учун 22 та 
дарахт керак бўлади. 
1 гектар ерга экилган 
дарахт бир йилда 8 
килограмм карбонат 
ангидрид ютиб, 6 
килограмм кислород 
ишлаб чиқаради. Ёки 
ярим гектардаги дарахт 
бир автомобилнинг 
42 минг километр 
йўл босиб, чиқарган 
карбонат ангидридини 
ютади. Шу боис, 
ўрмонлару яшил 
масканларни ернинг 
ўпкасига менгзашади. 

Долзарб мавзу

Дарахтлар транспорт воситалари шов
қинини ютади, қушлару ҳайвонлар, тирик 
жонзотларга ин ва озуқа манбаи, уларнинг 
бақувват илдизлари тупроқ намлигини 
сақлаб, ҳаво ҳароратини пасайтиради, 
саксовулу юлғинлар эса қумчангларга 
қалқон — тўсиқ бўлади.

Хуллас, дарахтларнинг аҳамияти, 
қадрқиммати катта. Иқлим ўзгариб бора
ётган ҳозирги даврда, айниқса, ёз фаслида 
тошкентликлар ҳам буни тобора кўпроқ 
ҳис қиляпти. 

— Чунки пойтахтда яшиллик даража
си кескин камайиб кетган. Бундан 15 йил 
илгари шаҳар 2030 фоизгача яшиллик би
лан қопланган бўлса, ҳозир бу кўрсаткич 
1018 фоизга тушиб қолган. Дарахтлар, 

боғлар ва кўкаламзорлар ўрни бинолар, 
йўллар, асфальт ва бетон билан қопланган, 
шаҳарсозлик ва қурилиш ишлари ҳам фаол 
олиб борилмоқда, — дейди иқлимшунос 
тадқиқотчи Эркин Абдулаҳатов. —  Бир 
неча тадқиқотчи ҳаводаги кислород, азот ва 
карбонат ангидрид таркибини ўз методоло
гияси асосида ўрганган. Натижа шуни кўр
сатганки, Тошкент шаҳри марказида кисло
род миқдори 20 фоиз — дунё бўйича ўртача 
кўрсаткичдан қарийб 1 фоиз паст бўлган.

Уйқумиз бузилишига сабаб — кислород 
етишмаслиги. Яъни шаҳарда ўртача 21 фоиз 
атрофида кислород бўлиши керак. Бунда 
унинг 0,10,2 фоизлик ўзгариши ҳам били
нади, каттароқ рақамларни тасаввур қилаве
ринг. Катта шаҳарларда кислород миқдори 
одатда 20,5 фоиз бўлади, лекин пойтахти
мизники мазкур кўрсаткичдан ҳам пастроқ. 
Бу яшиллик камайиб кетаётганини англата
ди. Табиийки, янада аниқроқ маълумотлар 
кенг қамровли тадқиқотларни талаб қилади.

Тошкент ва бошқа шаҳарларда ҳавонинг 
ифлосланиши ва ҳарорат ошиб бораётга
нига яшиллик даражаси камаяётгани катта 
таъсир кўрсатмоқда. Бунинг сабабларидан 
бири эса дарахтларнинг ноқонуний кесили
шидир.  

2030ªЗБЕКИСТОН
   СТРАТЕГИЯСИ

ЯНГИ ИШ ªРИНЛАРИ ЯРАТИШ, 
ЭКСПОРТ САЛО²ИЯТИНИ ОШИРИШ

Давлатимиз раҳбарининг 
жорий йил 21 февралдаги 
фармони билан имзоланган 
“Ўзбекистон — 2030” 
стратегиясини “Ёшлар ва 
бизнесни қўллаб-қувватлаш 
йили”да амалга оширишга 
оид давлат дастурининг 
иқтисодиётга бағишланган 
иккинчи бўлими 17 банд ва 
13 муҳим йўналишни  
ўз ичига олган. 

Дастур кенг жамоатчилик иштироки
да муҳокама қилиниб, 30 мингдан ортиқ 
таклиф асосида ишлаб чиқилган. Яъни унга 
қизиқиш юқори бўлгани, умуман, кейинги 
йилларда одамларнинг ижтимоий, сиёсий, 
иқтисодий фаоллиги ортиб бораётгани 
диққатга сазовор. Яна айтиш керакки, жо
рий йилга мўлжалланган ишлар “Ўзбекис
тон — 2030” стратегиясида белгиланган 
вазифалар билан уйғун тарзда бажарилади. 
Жумладан, макроиқтисодий барқарорлик 
дея номланган биринчи йўналишда 2030 
йилга қадар мамлакатимиз ялпи ички маҳ
сулоти ҳажмини 160 миллиард АҚШ долла
рига етказиш, аҳоли жон бошига даромад
ларни 4 минг доллардан ошириш, давлат 
қарзини ЯИМнинг 50 фоизидан, инфляция 
даражасини эса 56 фоиздан кўпайтирмас
лик белгиланган. 2030 йилга қадар мамлака
тимиз иқтисодиёт ҳажмини 2 баробар оши
риш ҳисобига “даромади ўртачадан юқори 
бўлган давлатлар” қаторига кириши мақсад 
қилинган. 

Бунга эришиш учун “Ёшлар ва бизнес
ни қўллабқувватлаш йили” давлат дасту
рида жорий йилда ЯИМ ўсиш суръатла
рини 6 фоиздан кам бўлмаган даражада 
таъминлаш кўзда тутилган. Бунинг учун 
қишлоқ хўжалигида 4 фоиз, қурилишда 
6,3 фоиз, саноат маҳсулотлари ишлаб 
чиқаришда 7 фоиз ҳамда бозор хизматла
ри кўрсатишда 14,9 фоиз иқтисодий ўсиш
ни таъминлаш керак. Дастурда  экспорт 

Ислоҳот одимлари

АЁЛНИ УЛУ¢ЛАШ
оилани, ватанни, 

келажакни улу¢лаш демакдир
Куни кеча янги Ўзбекистонимизда Халқаро хотин-қизлар куни 
байрами алоҳида тайёргарлик, кўтаринки руҳ ва ўзгача шукуҳ 
билан нишонланди. Байрам муносабати билан пойтахтимизда 
ташкил қилинган тантанали маросимда иштирок этган 
Президентимиз Шавкат Мирзиёевнинг нутқини тинглаб, 
матбуотда ўқиб, мамлакатимизда хотин-қизларга 
қаратилаётган эътибор янги босқичга кўтарилгани, аёл қадри 
юксак даражада улуғланаётганига яна бир бор амин бўлдик. 

Дарҳақиқат, инсоният тамаддунида ҳар 
қайси жамиятнинг маданий даражаси ва 
маънавий баркамоллиги аёлларга муно
сабат билан белгиланган. Тарихнинг ўзи 
гувоҳ: аёл шаънига қанчаданқанча қаси
далар, шеъру достонлар, қўшиқлар, ғазал
лар битилган бўлмасин, токи дунёда одам
зод бор экан, она меҳри, аёл муҳаббати 
барқарор экан, бу азалий ва абадий мавзу 
ҳеч қачон поёнига етмайди. Нега  деганда, 

 Яратганнинг буюк мўъжизаси бўлмиш аёл 
зоти ҳар қандай юксак ҳурмат ва таҳсин
ларга муносиб. Ҳадиси шарифдаги “Жан
нат оналар оёғи остидадир”, “Аввал онан
гизга, яна онангизга ва яна онангизга, сўнг 
отангизга яхшилик қилинг” деган бена
зир сўзларда ҳам ана шу адоқсиз эҳтиром 
 намоён бўлиб турибди.

Қадрият

ҳажми ўсишини 25 фоизга етказиш ҳамда 
макроиқтисодий барқарорликни таъмин
лашнинг асосий шартларидан бири ҳи
собланган бюджет тақчиллиги ЯИМга 
нисбатан 4 фоиздан юқори бўлмаслиги 
кўрсатиб ўтилди. 

Дастурнинг иккинчи йўналиши фискал 
сиёсатга оид чоратадбирларни амалга оши
риш билан боғлиқ масалалар бўлиб, бунда 
2030 йилга қадар бюджет тақчиллигини 
2025 йилдан 3 фоиздан паст бўлишини таъ
минлаш, “натижага йўналтирилган бюд
жетлаштириш” амалиётига ўтиш, яширин 
иқтисодиётни қисқартириш ҳамда “солиқ 
маъмурчилиги тизимининг самарадорлиги
ни янада ошириш” борасида тизимли ишлар 
белгиланган. Бунда инфляция даражасини  
9 фоиз атрофида ушлаб туриш ҳамда пул 
бозорида ижобий 34 фоизли реал ставкалар 
шакл ланишини таъминлаш муҳим. Бу эса 
бюджет жараёнларининг шаффофлигини 
янада оширишга хизмат қилади.

Учинчи йўналиш саноатни ривожлан
тиришга қаратилган чоратадбирлар 
бўлиб, келгуси олти йилда саноатнинг 
драйвер соҳаларини ривожлантириш ва 
ҳудудларнинг саноат салоҳиятини тўлиқ 
ишга солиш назарда тутилган. 

Иқтисодиёт соҳасидаги яна бир муҳим 
йўналиш капитал бозорини ривожланти
ришдир. Бу йўналиш мамлакатдаги хусу
сийлаштириш жараёни натижасини ифо
далайдиган кўрсаткич бўлиб, қимматли 
қоғозлар бозори фаоллашуви инвестицион 
жозибадорлик ошишига олиб келади. Ушбу 
мақсадда бир йил давомида хорижий ин
весторларга таклиф этиш учун истиқбол
ли лойиҳа таклифларини ишлаб чиқиш, 
хусусийлаштирилаётган давлат активлари 
тўғрисида тақдимот материалларини тайёр
лаш ҳамда АҚШ, Япония, Буюк Британия, 
Канада, Германия ва Швециянинг салоҳи
ятли компаниялари билан учрашувлар режа 
жадвалини тасдиқлаш каби вазифаларни 

амалга ошириш зарур. Натижада иқтисо
диётда давлат улуши камайиб, монополист 
корхоналар фаолияти чекланади, давлат 
улуши мавжуд корхоналарда трансформа
ция жараёнлари фаоллашади. 

Стратегиядаги муҳим йўналишларидан 
яна бири инвестиция сиёсати юритишга 
оид бўлиб, унда 2030 йилга қадар иқти
содиётга 250 миллиард АҚШ доллари, 
хусусан, 110 миллиард доллар хорижий 
инвестиция ни жалб қилиш, қиймати 150 
миллиард долларлик 500 дан зиёд техноло
гик ва инфратузилмавий лойиҳани амалга 
ошириш ҳамда барча иқтисодий зоналарда 
зарур инфратузилмадан узлуксиз фойда
ланиш имкониятини яратиш белгиланган. 
Шу билан бирга, давлат иштирокидаги 40 
та корхона акцияларини “халқ IPO”сига 
чиқариш, бунда аҳоли қатнашишини рағ
батлантириш механизмларини жорий этиш 
назарда тутилган. 

Давлат дастурида и¿тисодий йºналишдаги вазифалар бисёр

Сўнгги йилларда мамлакатимизда мил
лий ўзлигимизни тиклаш, инсон қадрини 
улуғлаш, фуқароларимизнинг ҳуқуқ ва ман
фаатларини таъминлаш борасида ғоят муҳим 
ислоҳотлар амалга оширилмоқда. Хусусан, 
муқаддас динимизнинг инсонпарварлик руҳи 
билан йўғрилган эзгу анъаналарини муносиб 
давом эттиришга улкан эътибор қаратил
моқда. Ватанимизнинг қадимий тарихини 
чуқур ўрганиш, буюк аллома ва азиз авлиё
ларимизнинг ибратли ҳаёт йўли, ноёб илмий 
меросини тадқиқ этиш ёш авлодни ватанпар
варлик руҳида тарбиялаш ишлари билан уй
ғун ҳолда олиб борилмоқда.

Бу жараёнда, айниқса, билим ва маърифат, 
маънавий поклик, меҳроқибат, хайру саховат 
фазилатлари улуғланадиган муборак Рамазон 
ойининг аҳамияти катта бўлаётганини таъ
кидлаш лозим. Мамлакатимиз мўминмусул
монлари ушбу муқаддас ойни доимо орзиқиб, 
катта хурсандчилик билан кутиб олади. Оила 
ва маҳаллаларда ўзаро меҳроқибатни мус
таҳкамлаш, ёш авлодимизни билиммаъ
рифат ва гўзал хулқ соҳиблари этиб камол 
топтириш, эҳтиёжманд инсонларга кўмак ва 
ёрдам кўрсатиш каби эзгу амалларни сидқи
дилдан, ихлос билан адо этишга интилади.

Халқимиз учун эзгулик, бирдамлик, оли
жаноблик ва шукроналик тимсоли бўлган 
қутлуғ Рамазон ойини муносиб кутиб олиш 
ва юқори савияда ўтказиш, диниймаърифий, 
маданий қадриятларимизни асрабавайлаш 
ва улуғлаш мақсадида:

1. 2024 йилда муборак Рамазон ойининг 
бош ланиши 11 март кунига тўғри келиши 
ҳақидаги Ўзбекистон мусулмонлари идораси
нинг ахбороти маълумот учун қабул қилинсин.

2. Қорақалпоғистон Республикаси Вазир
лар Кенгаши, вилоятлар ва Тошкент шаҳар 
ҳокимликлари Дин ишлари бўйича  қўмита, 
Ижтимоий ҳимоя миллий агентлиги, 
Ўзбекис тон маҳаллалари уюшмаси ва бошқа 
ҳамкор ташкилотлар билан биргаликда ҳу
дудларда Рамазон ойини миллий анъана ва 
қадриятларга мос тарзда ўтказишга доир 
чоратадбирларни амалга оширсин.

Мурувват, аҳиллик ва ҳамжиҳатликни 
улуғловчи ушбу фазилатли ойда кам таъ-
минланган, ижтимоий ҳимояга муҳтож 
кишиларни ҳар томонлама қўллаб-қув-
ватлаш, оила ва маҳаллаларда меҳр-оқи-
бат ва ўзаро ҳурмат муҳитини мустаҳкам-
лаш, муқаддас қадамжо ва зиёратгоҳлар, 
қабрис тонларни ободонлаштиришга қа
ратилган тадбирларни янада кучайтиришга 
алоҳида эътибор берилсин.

3. Ўзбекистон Миллий телерадиокомпа
нияси, Ўзбекистон Миллий ахборот агентли
ги ва бошқа оммавий ахборот воситаларига 
Рамазон ойини ўтказиш билан боғлиқ тад
бирларни кенг ёритиш тавсия этилсин.

4. Мазкур қарорнинг ижросини назорат 
қилиш Ўзбекистон Республикаси Бош вази
ри А.Н.Арипов ва Ўзбекистон Республикаси 
Президентининг маслаҳатчиси М.М.Камилов 
зиммасига юклансин.

Ўзбекистон Республикаси
         Президенти                                      Ш. МИРЗИЁЕВ
Тошкент шаҳри,
2024 йил 7 март



Матлубахон ВОҲИДОВА,
Сўх туманидаги 
“Мулки Бовоҳид” МЧЖ раҳбари,
“Дўстлик” ордени соҳиби 

Тул қишлоғидан Қалъача маҳалласи
га келин бўлиб тушганимга чорак асрдан 
ошди. Қишлоғимиз туман марказидан 
бирмунча олисда. Ишлаб чиқариш тар
моқлари йўқ эди. Аксарият хотинқизлар, 
ёшлар ишсиз, бир амаллаб кун кўришга 
одатланиб қолганди. 

Маҳалламизда тикувчилик йўналишида 
корхона ташкил этиш ғояси туғилди. Шукр
ки, маҳалла фаоллари, оиламдагилар мени 
ҳар жиҳатдан қўллабқувватлади. Дастлаб 
уй шароитида тикувчиликка қизиққан хо
тинқизларни ишга жалб қилдик. “Устоз — 
шогирд” анъанаси асосида “Темир дафтар” 
ва “Аёллар дафтари”га рўйхатга олинган 
ҳамда ногиронлиги бўлган аёлларга касб 
сирларини ўргатдик. Бугунги кунга келиб, 
корхонамизда бу йўналишда 20 дан ортиқ 
хотинқизнинг бандлиги таъминланди. 
Улар ёрдамида миллий ҳамда замонавий 
либослар, спорт кийимлари, кўрпатўшак 
тайёрлашни йўлга қўйганмиз.

Бу ерда ишлаётган ҳар бир хотинқиз
нинг ўзига хос яшаш тарзи, ҳаёт кечин
малари бор. Улар мана шундай тинч, 
эминэркин юртда фаровон яшаб, меҳнат 
қилаётганига шукрона айтади.

Эзгу мақсад йўлида бошлаган ишлари
миз кунданкунга ривожланиб бормоқда. 
Корхонамизда макарон ишлаб чиқариш 
ҳам йўлга қўйилган. Бу ерда 10 нафарга 
яқин ёш меҳнат қилмоқда.

Булар ўзўзидан амалга ошиб қолаётгани 
йўқ, албатта. Тадбиркорларни қўллабқув
ватлашга бўлган эътибор ва рағбат, солиқ, 
банк кредитлари борасида берилган ўзига 
хос имтиёз ва имкониятлар иш самарадор
лигимизни оширишга хизмат қилмоқда.

Айни кунларда давлатхусусий шерик
лик асосида маҳалла фуқаролар йиғини 
учун замонавий бино қурилишини якуни
га етказдик. Бинонинг биринчи қаватида 
маҳалла фаоллари учун қулай шароитлар 

яратилди. Юқори қисмида эса ёшлар учун 
дастурлаш, хорижий тилларни ўрганиш 
ўқув марказларини очдик.

Камтарона меҳнат ва изланишларим 
қадрланиб, юртимизнинг юксак мукофо
тига муносиб кўрилганим қалбимга чек
сиз қувонч туйғуларини олиб келди. Янги 
Ўзбекистоннинг янги ҳаётида оз бўлсада, 
ҳиссам борлигидан фахрландим. 

Мақсадим — хотинқизлар бирор 
касбҳунар сирларини пухта эгаллаб, 
муқим ва даромадли ишга эга бўлиши
га, шу орқали ҳаётда ўрнини топишига 
кўмак лашиш. Ҳар бир аёл жамиятда ўз 
ўрнини топишга ҳақли деб ўйлайман. Бу
нинг учун барча имкониятлар етарли.

БУГУН СЎХДА 
ҲАММАСИ БОШҚАЧА

Бугунги Сўхни уч-тўрт йил олдинги ҳолати билан мутлақо қиёслаб 
бўлмайди. Дунё у ёқда турсин, маълум маънода, давлатдан айро 
бу жойлар фақат кейинги йиллардагина ижтимоий-иқтисодий 
ривожлантириш, аҳоли фаровонлигини ошириш йўлида 
қабул қилинган ҳаётбахш қарорлар асосида аслига қайтди. Бу 
эътибор, ғамхўрлик ва имконият сўхликлар ҳаёт тарзини тубдан 
ўзгартирди. Замонавий корхоналар, кенг ва равон йўллар, 
ичимлик сув, электр таъминоти билан боғлиқ йўналишларда 
қилинган улкан бунёдкорлик ишлари ҳақида ҳар қанча гапирсак 
оз. Бугун Сўхда ҳаммаси бошқача, рисоладагидек.

Буойшахон ИСРОИЛОВА,
“Uchkurgan Textile” масъулияти 
чекланган жамиятининг
 “John Deere” пахта терим 
комбайни механизатори, 
“Шуҳрат” медали соҳиби

Боборавшан ҒОЗИДДИНОВ,
“Янги Ўзбекистон” мухбири

2024 йил 9 март, 50сон

Бундай амаллар жамият тафаккурининг янгиланишида муҳим аҳамият касб этган. 
Қалбларда инсонийлик туйғуси жўш урган. Ёшлар шу руҳда камол топган. Ҳашар 
минг йиллар мобайнида кишилар ўртасидаги бир-бирига ёрдам, инсонпарварлик, 
саховатпешалик каби эзгу туйғуларни ёшлар онгига сингдиришга хизмат қилган.2 НИГОҲ

Изҳор

Корхонамизда 
ҳар йили 100 га яқин 

қишлоқ хўжалиги 
техникалари харид 

қилинади. Учқўрғон ва 
Уйчи туманларидаги 

қарийб 15 минг гектар 
ер кластер учун пахта 
майдонига мўлжаллаб 

ажратилган. 

Қадрият

Уч йилдан буён йигирув, 
тўқув ва тикув фабрикаларини 
ўзида бирлаштирган “Uchkurgan 
Textile” МЧЖда меҳнат қилиб ке
ламан. Ҳозир корхонада 4 мингга 
яқин ишчи фаолият юритади. Клас
тер мақомида хизмат кўлами кенгайгач, 
қиш лоқ хўжалиги техникалари ва мута
хассисларига эҳтиёж кескин ортди. Айни 
пайтда бу ерда 200 дан зиёд механизатор 
бор. Пахтани комбайнларда йиғиштириб 
олиш ҳажми йил сайин ошгани туфайли 
механизаторлар сонини кўпайтиришга 
киришилди. Бунда биз, аёллар ҳам ташаб
бус билан чиқдик. 

Кекса авлод вакилларининг ёдида 
бўлса керак, ўтган асрнинг 70йилла
рида Поп дан механизатор хотинқизлар 

Давлатимиз раҳбарининг Наврўзни кўтарин
ки руҳ ва юқори даражада ўтказишга доир қаро
ри қабул қилинди. Ҳужжатда шарқона янги йил 
байрамини юртимизда амалга оширилаётган ул
кан ўзгариш ва янгиланишларга мос ҳолда, ҳар 
томонлама юксак савияда ўтказишга қаратил
ган устувор вазифалар белгиланган. Жумладан, 
Наврўз байрами арафасида юртимизнинг барча 
ҳудудларида умумхалқ ҳашари ўтказилади. Қа
рорда шунча вазифа туриб, нега айнан ҳашар 
мавзусига тўхталаётганимизга келсак, биласиз, 
миллий қадрият даражасига кўтарилган ҳашар 
мавзусини кейинги пайтларда бугунги ҳуқуқий 
жамият талаби — мажбурий меҳнат билан қо
риштириш ҳолатлари учраб турибди. Шулар 
ҳақида ўйлар эканман, беихтиёр болалик чоғим 
ёдга тушди... 

Ота ҳовли, уйнинг кунчиқар томонидаги оф
тобрўда акам қишлоқдошимиз Жума ака билан 
ер ағдаряпти. Чопонининг этагини қайириб, 
белбоғига қистириб олган Жума ака пешонаси
дан дувиллаб оқаётган терни артаётиб: 

— Чўлдаги танишимда қўзи бор экан, эртага 
борибкелмасак кеч бўлади, — деди. 

Чўл деганимиз фақат чўпонлар яшайдиган 
дашт. Улар етим қолган ёки совлиқнинг сути ет
магани боис, айрим қўзиларни сотишга мажбур 
бўлади. Бундай қўзи тез етилади. Ярим йилга 
бормасдан яхшигина пул бўлади. Сотиладиган 
қўзининг дараги чиқдими, бориб олиш керак. 
Шунинг учун Жума ака қўзини вақтлироқ олиб 
келиш керак, деган эди. Акам унинг гапини 
тасдиқлади. Иккаласи белкуракнинг дастаги
га кўкрагини тираб турганча, қўзини қандай 
олиб келишдан то уни боқиб сотгунгача бўла
диган ишлар режасини тузиб чиқди. Шу тоб 
кўчада овоз эшитилди:  “Оҳҳой, эшитмадим 
деманглаар! Эртага ҳамма ҳашарга!” 

Акам қулоғини динг қилиб турган Жума 
акага қаради. У елка қисиб, билмадим дегандай 
ишора қилди. “Эртага ҳашар экан”, дейман улар 
жарчининг гапини тушунмаганини англаб. 

 етишиб чиққан. Ҳатто Туроб Тўла улар 
ҳақида шеърлар битган, Коммуна Исмо
илова қўшиқлар куйлаган. Ярим асрдан 
сўнг “Попнинг попук қизлари”га ҳавас 
қилган учқўрғонлик аёллар орасида ҳам 
ана шундай шижоатлилари пайдо бўлди.

Мен туман марказидаги Ёрқин ҳаёт 
маҳалласида истиқомат қиламан. Ўрта 

 механизатор ўқув курсида таҳсил олдим. 
Аввал юк ташувчи, экинларга ишлов бе
рувчи тракторларни мустақил бошқариш
ни ўргандим. Кейин эса пахта териш ком
байнларини ҳам маҳорат билан ҳайдашни 
уддаладим. Бултурги мавсумда 25 тонна
дан ортиқ пахта териб, хирмон кўтардим. 
Оиламдагилар механизаторликни эгал
лаб, отам касбини давом эттираётганим
дан фахрланади. 

Корхонамизда ҳар йили 100 га яқин 
қишлоқ хўжалиги техникалари харид 

қилинади. Учқўрғон ва Уйчи туман
ларидаги қарийб 15 минг гектар 

ер кластер учун пахта майдонига 
мўлжаллаб ажратилган. Пахтани 
экишдан бошлаб теришгача бўл
ган жараён тўлиқ автоматлашти
рилган тизимда бажарилади. 
Асосий эътибор механизацияга, 
пахта терим комбайнларига қа
ратилган. Корхона ўз тасарру
фидаги фермер хўжаликларини 

ҳар жиҳатдан қўллабқувватлай
ди. Ўғитидан тортиб, культива

циясигача — бари зиммасида. Мен 
ҳам йил мобайнидаги мавсумий агро

техник тадбирларнинг барчасида фаол 
иштирок этаман. 

Эркаклар билан бир сафда тер тўка
ётганим менга ҳеч қандай қийинчилик 
туғдирмайди. Йирик техникаларни бош
қариш инсондан ўзига ишончни, алоҳида 
ҳафсалани талаб этади. Муҳими, ерни 
севсангиз, унга фойда келтиришни иста
сангиз, машинани бошқарув вазиятида 
ҳам масъулият ва эҳтиёткорликни йўқот
майсиз. Ниятим ўзим сингари механиза
тор кадрлар тайёрлашга астойдил кўмак
лашишдир.

— Қўзини олиб келишга қачон борамиз? — 
деди акам синовчан оҳангда. 

— Эртадан кейин, — қисқа жавоб берди 
Жума ака. 

— Сотиб юборсачи?! 
— Насиб қилгани, ҳашарга бормай, олабўжи 

бўлгандан кўра... 
Шу тариқа уларнинг бизнес режаси барбод 

бўлди. Эртаси куни мен ҳам акамга эргашиб, ҳа
шарга бордим. Қишлоқдошлар дарвешона ўтка
зиладиган майдонни тозалаб текислади. Кимдир 
ер ўчоқ қазди. Бошқаси арава билан уйидан ўтин 
олиб келди. Шу тариқа ҳашар қишлоқ кўчалари 
оралаб тарқалди. Кимдир ариқ бўйидаги дарахт
ларни бутаган, бошқаси сув йўлини очган, қизлар 
ва аёллар кўчакўйни супуришга тушган...  

Кўп қаватли уйнинг атрофини супураётган 
ишчиларни кўриб, болаликдаги ўша манзара 
кўз олдимга келди. Уларнинг ёнидан шу уйда 
яшаётган кишилар бемалол ўтибқайтяпти. 
Нима учун кимдир келиб ҳовлимизни тозалаб 
кетиши керак, деган ўй уларнинг хаёлига ҳам 
келмайди, назаримда. Баҳорни яшариш, янги
ланиш фасли деймиз. Бундай ўзгаришлар, авва
ло, одамнинг руҳиятида содир бўлади. Февраль 
адоқлай бошлагач, хонага қамалиб ўтиришдан 
безиб қоласиз. Олисолисларга, адоқсиз кенг
ликларга чиқиб кетгингиз келади. Жисмоний 
машқ қилиш эҳтиёжи туғилади. Нега бундай 
бўлаётганини ўзимиз ҳам тушунмай ажаблана
миз. Аммо бўсағамиздаги қорни биров тозалаб 
кетиши бизни ҳайратлантирмайди. Аксинча, 
 тозалаш бир кун кечикса, дарров телефонни 

қўлга олиб, “ЖЭК” дея сақланган телефон рақа
мини излаймиз. Танамиз ва руҳиятимиздаги ўз
гаришлар сабаби минг йиллар нарида эканини 
тасаввур ҳам қила олмаймиз.

Тирик жон борки, унинг асрлар оша кўник
мага айланган одатлари бўлади. Бу фанда “био
логик соат” деб аталади. Масалан, одамлар узоқ 
вақт давомида соатсиз, фақат қуёшнинг чиқи
ши ва ботишига қараб яшаган. Ўша пайтлар 
одам ов қилиш учун тонг қоронғисида уйи
дан чиқиб кетган. Сўнг тўртбеш соат вақт 
ўтиб, чошгоҳда дам олган. Мана шундай 
муттасил ҳаракат унинг биологик соати
га айланган. Замонавий илмфанда ай
нан шу пайтда одам танаси фаол ишла
ши тасдиғини топган.

Баҳор фасли ҳам тонгга ўхшайди. 
Шу вақтда одам танаси фаоллашади. Бу 
ҳам табиий жараён, қадимда қиш кетиб, 
ишлар кўпайиши билан боғлиқ ҳодиса. 
Яъни баҳорда руҳий ва жисмоний ўзга
ришларга эҳтиёж биологик соатимиз сабаб 
қўзғалади. Одам генетикаси илк даврларда
ги фаолликни “соғинади”! 

Бундай соғинч ўртаган вақтларда бошқа 
халқлар ўзини уйидаги ишга уради. Халқимизда 
эса бу умумхалқ ҳашари кўринишида қад риятга 
айланган. Ҳашар асрлар оша халқимиз бир
дамлиги тимсоли бўлиб келяпти. Шунинг учун 
кўчада ўтиб кетаётганлар девор ураётган одам
ларга дуч келса, ҳеч бўлмаса, белкуракда бир 
марта лой олиб беришни одат қилган. Бу билан 
девор битиб, усталарнинг оғири енгил бўлиб 

 қолмайди. Аммо одамлар қалбида бирбирига 
эзгулик улашиш кўникмаси пайдо бўлади. Лой 
олиб берган одам шу орқали меҳрини изҳор қи
лади. Уй эгаси давраларда иморатимизга фалон
чининг ҳам қўли теккан, деб эслаб юради.

Биз жамиятда аҳиллик бўлса, муаммолар 
ўзўзидан ечилиши ҳақида кўп гапирамиз. 
Аммо баъзида мана шу каби кичик жиҳатларни 
эсдан чиқариб қўямиз. Айнан шу каби арзи
масдек кўринган жиҳатлар инсонлар орасидаги 
меҳр ипи ҳисобланади. Негаки, муносабатлар 
ҳам одам танасидаги атом ва ҳужайралар каби 
кичик зарралардан бир бутунлик касб этади. 

Жамшид ака самимий, меҳнаткаш одам. 
Узоқ йиллардан бери шаҳар ободонлаштири
шида меҳнат қилади. Вақт топиб деҳқончи
лик қилиб, мол боқади. Ҳаётидан нолимайди. 
“Ишлайверса, Худо бир кун берадида!” дейди 

бағрикенглик билан. Биз, аслида, болалари
мизга у киши каби инсонларни ҳурмат қи
лишни ўргатишимиз, бунинг учун уларга 
ўзимиз ибрат бўлишимиз керак. Дониш
манд халқимиз мана шундай маиший 
муаммоларга барҳам бериш учун ҳам 
ҳашар қилган. Бундай йиғинлар пайтида 
кўчалар, гузарлар, муқаддас қадамжо
лар, зиёратгоҳлар тартибга келтирилган. 
Шу баҳона ёлғиз қариялар, ногиронлар, 

боқувчисини йўқотган, кам таъминланган 
оилаларга моддий ва маънавий ёрдам кўрса

тилган. Улар ҳолидан хабар олинган.
Бундай амаллар жамият тафаккурининг 

янгиланишида муҳим аҳамият касб этган. 
Қалбларда инсонийлик туйғуси жўш урган. 
Ёшлар шу руҳда камол топган. Ҳашар минг 
йиллар мобайнида кишилар ўртасидаги бир 
бирига ёрдам, инсонпарварлик, саховатпеша
лик каби эзгу туйғуларни ёшлар онгига сингди
ришга хизмат қилган.

Битта мисол, ўша вақтларда халқимиз имо
рат учун ҳозиргидай харажат қилмаган. Тўғри, 
ҳозир ҳашамга берилиш оқибатида чиқим 
кўпаймоқда. Аммо яқиняқингача иморатнинг 
катта қисми ҳашар билан битган. Кейинчалик 
пойдевор ва лўмбоздаги лойсувоқ учун ҳашар 
қилинадиган бўлди. Ҳозир ҳатто қишлоқларда 
ҳам пойдевор ҳам, лўмбоз ҳам устага ҳақ бе
риб бажарилмоқда. Ҳамма бирбирини “беш 
қўлдай биладиган” қишлоқда шундай ҳолат 
бўлгач, тонгда ишга кетиб, шомда ҳужрасига 
қамаладиган шаҳарликлардан нимани кутиш 
мумкин?!  

Бугун ўқувчи мактаб ҳовлисини тозалагани 
учун мажбурий меҳнатга жалб қилинди, дейиш
дан олдин бир оз мулоҳаза қилиш керак. Маса
лан, Япония мактабларида фаррошлар йўқ. Бу 
ишни ўқувчилар бажаради. Бизда эса болалар 
ҳашар орқали меҳнатга ўргатилади. Шу жа
раёнда жамоа бўлиб ишлаш кўникмаси шакл
ланади. Ҳашарда ижтимоийиқтисодий ҳола
ти қандай бўлишдан қатъи назар, ҳамма тенг 
хизмат қилади. Аслида, биз ижтимоий тенглик 
деётган тушунчалар илдизи қадриятларимиз 

 замирида яширинган. Ана шу тушунча тенглик, 
уй, маҳалла, Ватан олдидаги жавобгарлик туй
ғусини уйғотади. Жума акага ўхшаб ҳашар са
баб тайёр бизнесрежани йўққа чиқариш одатий 
ҳолга айланади. Негаки, бундай вазиятда шах
сий манфаат чекинади. Ҳа, ҳашар баҳона дил 
ғубори ҳам арийди. Ватанпарварлик туйғуси 
биринчи сафга чиқади.

Мамлакатимизда Наврўз ва бошқа байрам
лар сабаб умумхалқ ҳашарлари ўтказилиши
нинг боиси ҳам шунда. Байрамлар арафасида 
асл қадриятлар яна бир бор эсга олиниб, улар
га амал қилинади. Президентимизнинг жорий 
йил 4 мартдаги “2024 йилги Наврўз умумхалқ 
байрамига тайёргарлик кўриш ва уни ўтка
зиш тўғрисида”ги қарори билан умумхалқ 
ҳашарини ташкил этиш белгиланди. Унга 
кўра, “Яшил макон” умуммиллий лойиҳаси 
асосидаги тадбирлар ўтказилади. Яъни Нав
рўз байрами арафасида юртимизнинг барча 
ҳудудлари, туман ва шаҳарлар, маҳаллалар, 
кўчаларимиз ободонлаштирилади. Дарахтлар 
экилиб, кўкаламзорлаштириш ишлари олиб 
борилади. Шу баҳона маҳалладошлар билан 
дилдан суҳбатлашиш имконияти туғилади. 
Ёнатрофимизни обод қилиш асносида та
биатнинг бир қисми эканимизни дилдан ҳис 
этамиз. Айни дам ёшлар тарбиясида муҳим 
аҳамиятга эга, ижтимоий масалалар ечими 
бўлган қадриятларни асрабавайлаш бизнинг 
вазифамиз эканини ҳам теран англаймиз.  

Дарҳақиқат, халқимиз азалдан ижтимоий 
масалаларни ҳашар, маслаҳат орқали ҳал этган. 
Бундай қараш эса бирбирини тушунишга ёр
дам беради. Муаммолар уйдан чиқса ҳам маҳал
ладан нарига ўтмайди. Агар шу каби қадриятла
римизни бугунги кунимизга мос равишда қабул 
қилишни ўргансак, дунё мамлакатлари ижти
моий масалаларга ечимни биздан ўзлаштириш
га ўтади... 

Шундай ўйлар билан мақолани ёзаётган 
вақтимда қишлоқдошларнинг ижтимоий тар
моқдаги гуруҳидан расм келди. Унда йигитлар 
катта ариқнинг тошбетони ўйилган жойларни 
ямаётгани акс этганди. Бу манзарани кўриб, 
кўнглимда илиқлик, завқ уйғонди. Шу пайт 
кимдир бу ишни қайси фермер бажараётганини 
сўради. Унга жавобан шундай овозли хабар кел
ди “Қандай фермер, қишлоқда  ҳашар бўляпти, 
келмайсанми?!”.

МЕ²НАТИМИЗГА 
БЕРИЛГАН ЮКСАК БА²О

Бугун қишлоқ хўжалиги механизатори сифатида фаолият 
олиб бораётган хотин-қизлар сафи тобора кенгаймоқда. 
Мен ҳам уларнинг бир вакили бўлганимдан фахрланаман. 
Президентимизнинг куни кеча имзолаган фармонига 
мувофиқ, “Шуҳрат” медалига сазовор бўлдим. Бу мен каби 
қишлоқ аёлларининг меҳнатига берилган юксак баҳодир.  

мактабни тамомлагач, тикувчилик ҳуна
рини эгалладим. Отам узоқ йиллар меха
низатор сифатида фаолият кўрсатган. Биз 
болаликдан отамнинг трактори атрофида 
улғайганмиз. 

Ёшлигимдан отамнинг шарафли изи
дан боришни кўнглимга туккан эдим. 
Корхона томонидан ташкил этилган 

ДИЛ ¢УБОРИН АРИТАР ¥АШАР

Уларнинг биттасига заҳа етса, занжир ҳалқа бу
зилади. Тартиб ўзгаради. 

“Дамас”нинг орқа ўриндиғида ўзимдан уч
тўрт ёш катта қўшним Жамшид ака билан ён
маён ўтирдик. Одатдаги саломаликдан кейин 
орага сукунат чўмди. Биз пойтахтдан ўттизўт
тиз беш чақирим наридаги музофотда яшаймиз. 
Иккимиз ҳам шаҳарга ишга қатнаймиз. Нима
дир ҳақида суҳбатлашиш учун: 

— Яна ҳаво совиб кетди, иш қийин эмасми?! 
— дедим ободонлаштиришда ишлайдиган Жам
шид акага. 

— Ўрганиб кетганмиз, фақат бугун аса
бийлашиш кўп бўлди, — деди. Кейин изоҳлай 
кетди. — Битта “дом”нинг олдидаги музларни 
ўйиб, шу ердаги ариққа ташлаётгандик. Уйдан 
битта амаки чиқиб, муз ариқда эриб, кўлмак 
бўлса, сасиб жонга тегади, деб оёқ тираб туриб 
олса денг. Музни ўзимиз билан олиб кетишимиз 
керак экан...   

Биз қачон шу аҳволга келиб қолдик?! Ахир 
қормузларни қўшнилар ҳам ҳашар билан тоза
лаб қўйиши мумкинку! Буни бажармас экан
миз, нима учун шу меҳнатни қилаётганларга 
баъзан менсимай қараймиз? Улардан бири 
ўша қўшним бўлса, унчамунча одамдан мард, 
 танти.

Туш маҳали емакхонадаги соя жойда навбат кутар эканман, совуқ 
елвизак юзимни чимчилади. Навбатим келгач, ойнадевор ёнидаги 
офтобрў жойга ўтирдим. Эрта баҳор қуёши жоннинг роҳати. Сал 
нарида эса махсус либосдаги ишчилар. Уларнинг бир гуруҳи кўп 
қаватли уй олдини супуриб-сидирмоқда. Бошқалари бутасимон 
гулларни қайчилаб, дарахтларга оҳак суркаяпти. Ишчиларни 
кузата туриб “Наврўз яқин”, дея ўйладим.

Стратегиядаги барқарор иқтисодий ўсиш орқали транспорт-логистика тизимида ҳам қатор 
ислоҳотлар белгиланган. Хусусан, транзит юкларни ташиш ҳажмини 16 миллион тоннага, 

электрлаштирилган темир йўллари улушини 65 фоизга етказиш, авиақатновлар сонини 4 баробар 
ошириш билан бирга 56 минг километр йўл қуриш ва таъмирлаш назарда тутилган. Тошкент — 
Самарқанд, Самарқанд — Навоий — Бухоро йўналишларида янги тезюрар темир йўл қурилади. 

Бошланиши 1-бетда

Жаҳон статистика ҳамжамиятининг энг 
олий органи БМТ Статистика комиссияси
дир. Комиссия глобал статистика тизими
ни, яъни БМТга аъзо давлатларнинг мазкур 
соҳа идоралари раҳбарларини бирлашти
ради. Халқаро статистика фаолиятига доир 
стандарт, концепция, услубиятларни ишлаб 
чиқиш ва уларни халқаро миллий миқёсда 
амалга ошириш бўйича қарор қабул қилади.

Шунингдек, у БМТ Иқтисодий ва ижти
моий кенгашининг функционал комиссияси 
бўлиб, унга миллий статистика тизимларини 
ривожлантириш ва маълумотларнинг таққосла

Мазкур йўналишдаги яна бир муҳим ма
сала нуфузли хорижий компаниялар билан 
ҳамкорликда мамлакатимизда камида 10 та 
хорижий инвестиция лойиҳаси доирасида 
кон захираларини баҳолашда илғор халқаро 
стандартларни жорий қилишдир. Шу мақсад
да бу йил юртимизда учинчи бор Халқаро ин
вестиция форуми ўтказилади.  

Иқтисодиётдаги барча лойиҳалар ўз 
вақтида бажарилишини пулкредит тизими 
барқарор ишлашини таъминлашда банк соҳа
си муҳим ҳисобланади. Мутахассислар бежиз 
банкни иқтисодиётнинг юраги, деб таъкидла
майди. Шу нуқтаи назардан, стратегияда ҳам 
муҳим йўналишлардан бири сифатида банк 
соҳасида ислоҳотларни янада фаоллашти
ришга алоҳида эътибор қаратилган. Хусусан, 
2030 йилга қадар банк ва молия тизимида 
йиллик кредитлаш ҳажмини 40 миллиард 
долларга етказиш, банк омонатлари ҳажмини 
4 баробар ошириш, давлат ихтиёрида 34 та 
банкни сақлаб қолган ҳолда банкларни ху
сусийлаштириш, банк бозорига камида 4 та 
йирик нуфузли чет эл банкини жалб қилиш 
билан бирга камида 3 та тижорат банкида 
ислом молиясининг мезон ва тартибларини 
жорий этиш вазифаси қўйилган. 

Стратегияда иқтисодий соҳада белгилан
ган муҳим вазифалардан бири “яшил” иқти
содиёт бўлиб, бунда 2030 йилга қадар бир 
қанча чоратадбирлар назарда тутилган. Ху
сусан, қайта тикланувчи энергия манбалари
ни 25 минг мегаваттга, унинг жами истеъмол
даги улушини 40 фоизга етказиш, саноатда 
“яшил сертификат”лар бозорини ривожлан
тириш билан бирга, кўп қаватли уйжойлар
даги хонадонларнинг энергия самарадорли
гини баҳолаш тизимини жорий этиш мақсад 
қилинган. Шу билан бирга, жамоат транс
портини экологик тоза ёқилғига ўтказиш, 
иссиқхона газларининг ялпи ички маҳсулот 
бирлигига нисбатан 2010 йилдаги даражадан 
30 фоиз қисқартириш ҳамда иқлим ўзгариши 
соҳасида барча иссиқхона газларини қамраб 

олувчи мониторинг тизимини (MRV) яратиш 
кўрсатиб ўтилган. Айнан шу йўналиш бўйи
ча йил давомида мамлакатимизда қўшимча 
1270 МВт. қувватли қуёш фотоэлектр ва 200 
МВт. қувватли шамол электр станциялари, 
шунингдек, микро ва кичик ГЭСлар ишга ту
ширилади. 

Ижтимоий соҳа объектлари ва давлат идо
раларига 60,9 МВт. тадбиркорлик субъектла
рига 175,7 МВт. аҳоли хонадонларига 102,2 
МВт. кўп қаватли турар жойларга 8 МВт. 
бўлган кичик қувватли қуёш панеллари ўр
натилади. 

Сўнгги вақтларда ижтимоий тармоқларда, 
жамоатчилик орасида кенг муҳокамаларга 
сабаб бўлаётган соҳалардан бири энергетика 
тизимидир. Стратегияда энергетика тизими
ни ислоҳ қилиш борасида аниқ вазифалар 
белгилаб берилган. Хусусан, 2030 йилга қа
дар тизим самарадорлигини ошириш бароба
рида республика бўйича эҳтиёж учун етказиб 
бериладиган электр энергияси миқдорини 
120 миллиард кВт.га, табиий газ қазиб олиш 
ҳажмини 62 миллиард куб метрга етказиш, 
иқтисодиёт тармоқлари энергия самарадор
лигини 2 баробар ошириш ҳамда барча турда
ги энергия ресурслари ҳисобини юритишни 
тўлиқ рақамлаштириш белгиланган. Бунинг 
учун жорий йилда “Ўзбекнефтгаз” АЖ то
монидан 95 та ишлатиш қудуғи бурғиланади,  
81 та қудуқда мураккаб турдаги капитал таъ
мирлаш ишлари олиб борилиши ҳисобига 
уларни ишлаб чиқаришга қайтариш, 42 та 
технологик тадбир ҳамда бажарилган ишлар 
эвазига 29,3 миллиард куб метр табиий газ 
қазиб чиқариш кўзда тутилган. 

Стратегиядаги барқарор иқтисодий ўсиш 
орқали транспортлогистика тизимида ҳам 

қатор ислоҳотлар белгиланган. Хусусан, 
транзит юкларни ташиш ҳажмини 16 мил
лион тоннага, электрлаштирилган темир 
йўллари улушини 65 фоизга етказиш, авиа
қатновлар сонини 4 баробар ошириш билан 

бирга 56 минг километр йўл қуриш ва таъ
мирлаш назарда тутилган. Тошкент — Са
марқанд, Самарқанд — Навоий — Бухоро 
йўналишларида янги тезюрар темир йўл қу
рилади. Хусусий авиакомпаниялар сони эса 
10 тага етказилади. Пировардида бу йўналиш 
бўйича республикамиз ҳудуди орқали тран
зит юкларни ташиш ҳажми 13,7 миллион 
тоннага етади, йўловчи ва юк ташиш хизмат
лари ҳажми 12, авиақатновлар сони 40 фоиз 
ошади. Қўшни республикаларга автобус қат
новлари сони 2 баробар кўпаяди, Андижон, 
Самарқанд, Наманган, Қарши ва Урганч 
шаҳарларида мунтазам автобус йўналишлари 
босқичмабосқич бруттошартнома тизимига 
ўтказилади.

Шунингдек, қишлоқ хўжалигида йиллик 
ўртача даромадни 5 минг долларга, экспорт 
ҳажмини йилига 10 миллиард долларга ет
казиш кўзда тутилган. Бунинг учун соҳага 
жами 15 миллиард АҚШ доллари миқдорида 
инвестиция жалб қилиниши керак. Қишлоқ 
хўжалигида қўшимча 300 минг гектар ерга 
замонавий сув тежайдиган технологияларни 
қўллаган ҳолда доривор, мойли, дуккакли, 

шоли, ғалла, сабзавот, полиз экинлари эки
лади. Интенсив боғ ва узумзорлар ташкил 
этилади. Республикада 2,5 миллион тонна 
қувватга эга бўлган 100 та янги агрологисти
ка маркази очилади. Бу мақсадлардан келиб 
чиқиб, 2024 йилда кластерларга хориждан 
ҳосилдорлиги юқори уруғликлар олиб ки
ришга рухсат берилди. Пахтада 5 та, ғаллада 
8 та янги тезпишар, серҳосил навни танлаш 
ва жойлаштириш ниҳоясига етказилади. 
Танлаб олинган навлар майдонини ҳар йили 
камида 10 фоиз кенгайтириб бориш билан 
бирга замонавий тежамкор технологиялар 
пахта ва ғалла майдонларининг 4050 фои
зида жорий этилади. Бу эса озиқовқат хавф
сизлигини таъминлаш билан бирга маҳаллий 
бозорларда қишлоқ хўжалиги маҳсулотлар 
таннархи пасайишига олиб келади.

2024 йилда экспорт салоҳиятини ошириш 
борасида 10 турдаги тайёр маҳсулотнинг ҳар 
бирига 10 тадан янги истиқболли бозорни 
аниқлаш, “Экспорт акселератор” дастурини 
амалга ошириш учун хорижнинг илғор кон
салтинг компанияларини жалб этиш, “Йўл 
харитаси” ишлаб чиқиш ва тасдиқлаш ҳамда 

уни доимий мониторинг қилиб бориш белги
ланган. Мазкур вазифаларни амалга ошириш 
орқали жорий йилда экспорт ўтган йилдаги
дан 25 фоиз кўпаяди.

Сўнгги йилларда барқарор иқтисодий 
ўсишни таъминлаш, аҳоли фаровонлигини 
янада оширишда тадбиркорликка катта эъти
бор берилмоқда. Шу боис, келгуси олти йил
да иқтисодиётда нодавлат сектор улушини 
85 фоизга етказиш, давлат улуши мавжуд 2,3 
минг корхона сонини 6 баробар камайтириш 
ҳамда 17 турдаги давлат монополиясини бе
кор қилиш орқали ушбу соҳаларга хусусий 
секторни кенг жалб этиш мақсад қилинган. 
Бизнес учун қўшилган қиймат ва фойда солиқ 
ставкаларини уч йил давомида оширилмас
лигини кафолатлаш ҳам кўрсатиб ўтилган. 
Оилавий тадбиркорлик асосида бандликни 
таъминлашда оддий қўл меҳнатидан саноат
лашган ишлаб чиқариш босқичига ўтиш би
лан бирга ускуна сотиб олиш учун имтиёз
ли кредит миқдорини 100 миллион сўмгача 
ошириш вазифаси қўйилган. Жорий йилнинг 
ўзида эса тадбиркорликни ривожлантириш 
орқали 2 миллион кишини бизнесга жалб қи
лиш, камида 200 мингта янги тадбиркорлик 
субъекти ташкил этиш, 90 мингта корхона 
ва 110 мингта якка тартибдаги тадбиркорлик 
фаолиятини йўлга қўйиш кўзда тутилган. 
Кўриниб турибдики, жорий йилда ҳам тад
биркорликни ривожлантиришга давлат томо
нидан катта устуворлик берилади.

Жорий йилда ҳудудларни ривожлантириш 
мақсадида ўрта ва йирик шаҳарлар ҳамда 
аҳолиси 300 мингдан кўп бўлган туманлар за
монавий тус олади. Аҳоли пунктлари бош ре
жалари, 5 та шаҳарнинг бош режаси лойиҳа
си ишлаб чиқилади, 48 та шаҳарчанинг бош 
режаси лойиҳалари якунланади. Шунингдек, 
116 та қишлоқ (овул) схемаларини шаҳар
созлик талабларига мослаштириш  чоралари 
кўрилади. 

Бу йилги давлат дастурида белгиланган 
вазифаларнинг ўз вақтида бажарилиши, би
ринчидан, мамлакатимизда ёшларга эътибор 
янада ошишига олиб келади. Бу уларнинг 
келажакка ишончини мустаҳкамлаб, бор им
кониятларини ишга солишига катта рағбат 
беради. 

Шу билан бирга, аҳолини, хусусан, ёшлар
ни тадбиркорликка жалб этиш орқали янгича 
фикрлайдиган, нафақат маҳаллий, балки хо
рижий бозорлар учун рақобатга жавоб бера
диган маҳсулот ва хизматларни ишлаб чиқа
ришга жиддий туртки берилади. Бу эса янги 
иш ўринлари яратилиши, экспорт салоҳияти 
ошиши, фойдаланилмай турган имкониятлар 
ишга солинишига олиб келади.

ЯНГИ ИШ ªРИНЛАРИ ЯРАТИШ, 
ЭКСПОРТ САЛО²ИЯТИНИ ОШИРИШ

 БМТ Барқарор ривожланиш ечимлари тармоғи ва 
халқаро экспертлар томонидан эълон қилинган БРМ  
рейтингида 71,1 индекс билан 166 мамлакат орасида 
69-ўринни эгаллади. Open Data Watch ташкилотининг 
сўнгги ҳисоботига кўра, Ўзбекистон “Очиқ гендер 
маълумотлари индекси”да 69,7 балл тўплаган ҳолда 
жаҳондаги энг яхши 20 та мамлакат орасидан жой олди. 

Бу йилги давлат дастурида белгиланган 
вазифаларнинг ўз вақтида бажарилиши, 
биринчидан, мамлакатимизда ёшларга эътибор 
янада ошишига олиб келади. Бу уларнинг 
келажакка ишончини мустаҳкамлаб, бор 
имкониятларини ишга солишига катта 
рағбат беради. 

нувчанлигини таъминлаш, БМТ ихтисос
лаштирилган агентликларининг статистика 
соҳасидаги фаолиятини мувофиқлаштиришга 
ҳамда статистикани ва статистик услубиятлар
ни такомиллаштиришга ёрдам беради. 

Комиссия сессиялари ҳар йили БМТнинг 
НьюЙоркдаги бош қароргоҳида ўтказилади 
ва статистика соҳасидаги энг юқори расмий 
халқаро форум ҳисобланади.

Комиссия 75 йилдан ортиқ фаолияти да
вомида статистиканинг барча йўналишлари 
бўйича асосий халқаро стандартлар, концеп
туал таърифлар ва услубий кўрсатмаларни 
кўриб чиқиш ва қабул қилиш учун асосий 
платформага айланди.

Жорий йилнинг 27 февралидан 1 мартига 
қадар БМТ бош қароргоҳида Статистика ко
миссиясининг навбатдаги 55сессияси бўлиб 
ўтди. Унда Ўзбекистон Статистика агентлиги 
делегацияси ҳам иштирок этди. Халқаро ан
жуман доирасида мамлакатимиз статистика 
соҳасида кечаётган ислоҳотлар, статистика 
идоралари фаолиятидаги ўзгаришлар, очиқ
лик ва шаффофликни таъминлаш, тизимда 
сифатни бошқаришни илғор усуллар асосида 

йўлга қўйиш, жараёнларни халқаро статис
тика услубиятларига мос равишда амалга 
ошириш борасида эришилган натижалар 
муҳокама этилди. Барқарор ривожланиш 
мақсадларига эришиш ва гендер статистика
сини юритиш, “Очиқ маълумотлар хатлови” 
баҳолашларида қайд этилган ютуқлар ҳақида 
маълумотлар берилди.

Аслида, мамлакатимиз статистика соҳа
сининг 2023 йилда эришган ижобий нати
жалари ҳам унинг халқаро нуфузидан дало
лат беради. Чунки ўтган йили Ўзбекистон 
очиқ маълумотлар рейтингида 195 мамлакат 
орасида 70 балл билан 30ўринга кўтарилди 
ҳамда Марказий Осиёдаги пешқадамлигини 

сақлаб қолди. БМТ Барқарор ривожланиш 
ечимлари тармоғи ва халқаро экспертлар 
томонидан эълон қилинган БРМ рейтинги
да 71,1 индекс билан 166 мамлакат орасида 
69ўринни эгаллади. Open Data Watch ташки
лотининг сўнгги ҳисоботига кўра, Ўзбекис
тон “Очиқ гендер маълумотлари индекси”да 
69,7 балл тўплаган ҳолда жаҳондаги энг яхши  
20 та мамлакат орасидан жой олди. 

Шунингдек, БМТ Статистика бўлимининг 
расмий вебсаҳифасида Ўзбекистон Барқарор 

баҳолаш тизими бўйича Ўзбекистон Респуб
ликасининг Очиқ маълумотлар портали  
(data.egov.uz) “GOLD LEVEL” олтин даража
даги сертификатини қўлга киритган. 

Дунёда атиги 3 та сайт энг юқори бўлган 
“Platinum level” даражадаги сертификатга 
эга. Улардан бири Ўзбекистон Республикаси 
Президенти ҳузуридаги Статистика агентли
гининг расмий сайтидир. 

Делегация аъзолари БМТнинг Осиё ва 
Тинч океани бўйича ижтимоий ва иқтисо
дий комиссиясининг Статистика кенгаши ва 
Ислом ҳамкорлик ташкилотининг Статис
тика комиссияси бюролари амалий муҳо
камаларида фаол бўлди. БМТ  Статистика 

 департаменти, Open Data Watch, БМТ  
Европа иқтисодий комиссияси, Канада, 
 Малайзия, Жанубий Корея, Сингапур, 

МДҲ ва Марказий Осиё давлатлари мил
лий статис тика идоралари вакиллари билан 
ҳам учрашувлар самарали кечди. Жумладан, 
Малайзия миллий статистика идораcи билан 
ўзаро ҳамкорлик ва англашув меморанду
ми имзоланди. БМТ Европа иқтисодий ко
миссияси, Евростат ва Европа эркин савдо 
уюшмаси 2024 йилнинг тўртинчи чорагида 
Ўзбекис тон миллий статистика тизимини 
глобал баҳолашдан ўтказадиган бўлди. То
жикистон Президенти ҳузуридаги Статисти
ка агентлиги ташаббуси билан икки давлат 
статистика идоралари ўртасида ҳамкорлик
ни йўлга қўйиш, статистика соҳасида ўза
ро ҳамкорлик ва англашув меморандумини 
ишлаб чиқиб, имзолашга келишилди.

Ушбу келишув натижалари очиқ, дўстона 
ва самимий қўшничилик принципларига та
янган ҳолда, Ўзбекистоннинг Марказий Осиё 
минтақасидаги барча қўшни мамлакатлар би
лан статистика соҳасида яқиндан ҳамкорлик 
алоқаларини кенгайтиришга хизмат қилади.

Жанубий Корея, Сингапур, Малайзия ва 
Буюк Британия миллий статистика идорала
ри билан фаолиятда сифатни бошқаришнинг 
илғор тизимларини йўлга қўйиш, норасмий 
иқтисодиётни статистик кузатиш услубияти
ни, статистик регистрларни такомиллашти
риш, Очиқ маълумотлар ҳамжамияти, Очиқ 
маълумотлар портали ва ҳар йили ўтказила
диган Очиқ маълумотлар саммити фаолияти 
бўйича илғор тажрибаларни амалиётда қўл
лаш каби йўналишларда ҳамокрлик янада 
мустаҳкамланади.

ГЛОБАЛ СТАТИСТИКАДА УЙ¡УНЛИК
Биз ва дунё

ШаффОфлИК ва аНИқлИККа ХИЗМаТ қИлаДИ
Ҳар қандай мамлакат ва cоҳа тараққиёти негизида 
халқаро ҳамкорлик ҳамда интеграция муҳим ўрин тутади. 
Мамлакатимиз, шу жумладан, унинг миллий статистика 
тизимининг ваколатли органи ҳисобланган Ўзбекистон 
Республикаси Президенти ҳузуридаги Статистика агентлиги 
ҳам дунё ҳамжамиятининг тўлақонли аъзоси сифатида турли 
халқаро тадбирларда фаол иштирок этиб келади. 

ривожланиш мақсадлари бўйича энг илғор 
тажрибаларга эга 87 давлат қаторида туради. 
Лондондаги Очиқ маълумотлар  институти  

Давлат дастурида и¿тисодий йºналишдаги вазифалар бисёр



2024 йил 9 март, 50сон

Дарахтлар саноғини амалга оширишда энг камида 5 ёш ва ундан юқори 
бўлганлари ҳисобга олинди. Мазкур тадқиқот ишлари барча вилоят ва туманлар 

кесимида амалга оширилди. Жами 254 миллион 162 минг 505 туп дарахтнинг 
координаталари аниқланиб, рақамли харитаси яратилди.

Абдурауф ҚОРЖОВОВ, 
иқтисодий шарҳловчи

Бошланиши 1-бетда

Долзарб мавзу

Муддатсиз мораторий 
қандай натижа беряпти?
Президентимизнинг 2019 йил 30 октябр

даги “2030 йилгача бўлган даврда Ўзбекис
тон Республикасининг Атрофмуҳитни 
муҳофаза қилиш концепциясини тасдиқлаш 
тўғрисида”ги фармонига биноан, давлат ўр
мон фондига кирмайдиган дарахт ва буталар
нинг қимматбаҳо навлари кесилишига  2020 
йил 31 декабргача мораторий эълон қилинган 
эди. Кейин унинг амал қилиш муддати 2021 
йил охиригача узайтирилди. Ҳар бир ноқо
нуний кесилган дарахт ва бута учун уч йил 
давомида парваришлаш шарти билан 100 туп 
кўчат экиш мажбурияти белгиланди.

Давлатимиз раҳбарининг 2021 йил 30 де
кабрдаги “Республикада кўкаламзорлашти
риш ишларини жадаллаштириш, дарахтлар 
муҳофазасини янада самарали ташкил этиш 
чоратадбирлари тўғрисида”ги фармони би
лан давлат ўрмон фондига кирмайдиган да
рахт ва буталар қимматбаҳо навларининг ке
силишига мораторий амал қилиши муддатсиз 
даврга узайтирилди. Ҳужжатда амалдаги чек
лов ва мажбуриятлар билан бирга, қўшимча 
равишда мораторий талабларини бузганлик 
учун ҳуқуқбузарларга маъмурий жарималар 
миқдори беш баробар, дарахт ва буталарни 
ноқонуний кесиш ва шикастлантириш билан 
ўсимлик дунёсига етказилган зарар учун ун
дириш суммалари икки баробар оширилди. 
Қолаверса, дарахтларни ҳар қандай ҳолат
да кесиш ёки йўқ қилиш тўғрисида ҳукумат 
фармойиш ва ҳокимлар қарор қабул қилиши 
тақиқланди.

Мораторий талабларини бузган қури
лишпудрат ташкилотларининг “Шаффоф 
қурилиш” миллий ахборот тизимидаги дара
жаси — рейтинг баҳоси бир поғона пасайти
рилади. Бунинг оқибатида ташкилот бир йил 
мобайнида ўз даражасини (рейтинг баҳоси
ни) кўтариш имконидан маҳрум бўлади.

Мазкур фармондан сўнг қандай ўзгариш
лар рўй берди, энг муҳими, унинг ижроси қай 
тарзда таъминланяпти?

 — Инспекторларимиз томонидан олиб бо
рилган ўрганишлар натижасида республика 
бўйича 2020 йилда дарахт кесиш билан боғ
лиқ 46 мингта ҳолат аниқланган. 2023 йилга 
келиб, бу миқдор 5 мингтага камайган, —  
дейди Экология, атрофмуҳитни муҳофаза 

қилиш ва иқлим ўзгариши вазирлиги Эко
логик назорат инспекцияси бўлим бошлиғи 
Хуршид Пиров. — Бунда дарахт кесиш, улар
ни шикастлантириш, суғормаслик, парвариш 
қилмаслик ҳам ҳисобга олинган. 2022 йилда 
1777 туп қимматбаҳо дарахт кесилган бўлса, 
ўтган йили мазкур ҳолат 1097 тага тенг бўл
ган. Бу дарахт кесиш ҳолатлари 2022 йилга 
нисбатан 4050 фоизга камайганидан далолат 
беради. 

Дарахтлар кесилиши камайишига сабаб 
бўлган бир қатор омилларни санаб ўтиш 
мумкин. Биринчидан, жамоатчилик эътибори 
ва дарахтларни кесганлик учун жавобгарлик 
кучайтирилгани. Шу йил бошидаги тартиб 
бўйича диаметри 1 метр бўлган бир туп қим

матбаҳо дарахтни кесганлик учун 100 мил
лион сўмга яқин жарима тўланади.

Вазирлик ходимлари томонидан олиб бо
рилаётган мониторинг натижаларига кўра, 
2022 йил кузи ва ўтган йилнинг баҳор мав
сумида экилган кўчатларнинг 10 миллионга 
яқини қуриган. Шундан 7,5 миллионга яқини 
сувсизлик оқибатида шундай ҳолга тушган. 
Уларнинг ўрнини қоплаш мақсадида 2023 
йилнинг куз мавсумида 92 миллион туп да
рахт экилди. Яъни режа 108 фоизга бажарил
ди.

Мутахассислар атрофмуҳит ифлослани
шининг асосий сабабларидан бири сифати
да Тошкент шаҳрини ривожлантиришнинг 
тасдиқланган бош режасисиз жадал олиб 
борилаётган қурилиш ишлари эканини таъ
кидлайди. Ижтимоий ва давлат аҳамиятига 
эга бўлмаган янги тураржой мажмуалари ва 
бошқа объектларни ўзбошимчалик билан қу
риш ҳолатлари кузатилмоқда. Мисол учун, 
кейинги беш йилда 5400 та объект — уйжой, 
савдо, маиший ва ижтимоий соҳа объектла
ри (ўсиш 33 фоиз) барпо этилди. Бинобарин, 
янги бинолар қуришга мораторий эълон қи
лиш режаси мавжуд, аммо бу ҳали ҳуқуқий 
жиҳатдан асосланмади. 

— Сўнгги икки йилда, асосан, ўрнига қу
рилиш тушган дарахтлар кесиляпти, — дей
ди Хуршид Пиров. — Бу каби ҳолатларнинг 
50 фоиздан кўпи Тошкент шаҳрида кузати
ляпти. Масалан, дарахт ва буталар кесилиши
га қарши эълон қилинган мораторий даврида 
49 мингга яқин дарахт ноқонуний кесилган. 
Уларнинг 10,5 минг тупи қимматбаҳо турлар 
сирасига киради.

Лекин дарахт кесишдан айрим тадбир
корлик субъектлари қўрқаётгани йўқ. Улар 
ўрнида турар жойлар ва бошқа бинолар қу
риб, кесилган дарахт жаримасини арзимаган 
пул тўлаб қутилмоқчи бўляпти. Шу сабабли 
вазирлигимиз молиявий санкция миқдорини 
оширишни илгари суряпти.

Жазо чоралари 
кучайтирилди

Ўтган йил ёзида кутилмаган 
ҳолат рўй берди. Маъмурий 
жавобгарлик тўғрисидаги ко
дексга тегишли ўзгартишлар 
киритилган ва дарахтларни 
ноқонуний кесганлик учун 
жарима миқдори оширили
ши кўзда тутилган қонун 
ҳужжати Президентимиз то
монидан рад этилди. Депу
тат ва экспертлар бунга жа
рималар миқдорининг камли
ги сабаб бўлиши мумкинлиги 
ҳақида фикр билдирди.

— Дарахтни ноқонуний 
кесганлик учун АҚШда 100 минг, 
Францияда 150 минг, Саудия Ара
бистонида 8 миллион долларгача 
жарима белгиланган, — деб ёзган эди 
Олий Мажлис қуйи палатаси раиси ўрин
босари Алишер Қодиров. — Бизда бу ҳаракат 
учун 1000 долларгача жарима кўзда тутилган 

қонун Президент томонидан рад этилди.  
Эътироз тўғри, қонунни қайта кўрамиз.

“Ўзбекистон Республикасининг айрим 
қонун ҳужжатларига ўзгартириш ва қў
шимчалар киритиш тўғрисида”ги қонун 
парламент томонидан қайта кўриб чиқил
ди. Ушбу ҳужжат жорий йил 1 март санаси
дан кучга кирди. Унга асосан, дарахт кесиш 
ёки унга шикаст етказганлик учун жазо  
чоралари кучайтирилган.

Хусусан, МЖтКнинг 79моддасига кири
тилган ўзгартиришга кўра, дарахтлар, бута
лар, бошқа ўсимлик ва ниҳолларни қонунга 
хилоф равишда кесган, кундаков қилган, ши
кастлантирган, йўқ қилган ёки бошқа жой
га кўчириб ўтказган фуқаролар БҲМнинг  

25 баробаридан 50 баробаригача — 8 мил-
лион 500 минг сўмдан 17 миллион сўмгача 
(шу пайтга қадар БҲМнинг 5 баробаридан 10 
баробаригача), мансабдор шахслар эса БҲМ-
нинг 50 баробаридан 75 баробаригача, 
яъни 17 миллион сўмдан 25 миллион 500 
минг сўмгача (шу пайтга қадар БҲМнинг 
10 баробаридан 15 баробаригача) жаримага 
тортилади.

Худди шундай ҳуқуқбузарлик маъмурий 
жазо чораси қўлланилганидан кейин бир йил 
давомида такрор содир этилса, маъмурий 

етади. Айрим ҳолларда ва баъзи штатларда 
энг катта жарима миқдори 100 минг доллар
ни ташкил этади. 

Буюк Британияда 2023 йилгача ўрмон
ларни берухсат кесганлик учун белгиланган 
жарима миқдори бир дарахт танаси (пояси) 
учун 2,5 минг фунт ёки қўлга киритилган 
ёғочтахта қийматининг икки баробари миқ
дорида жарима тўларди. Атрофмуҳитни 
муҳофаза қилиш тўғрисидаги қонунга 2023 
йил 1 январдан кучга кирган ўзгартишларга 
кўра, дарахтни ноқонуний кесган шахс кўчат 
экиб, уни 10 йил давомида парваришлаши 
лозим. Йўқ қилинган дарахтзорларни қайта 

тиклаш бўйича суд қарорини бажариш
дан бош тортганларга озодликдан 

маҳрум қилиш тарзидаги жазо та
йинланиши ҳам мумкин.

Франция Шаҳарсозлик ко
дексига кўра, бино қуриш 

вақтида дарахтларни кесган
лик учун ҳуқуқбузарлар 
қурилиш билан банд қи
линган майдоннинг ҳар 
бир квадрат метри учун 
6 минг евродан жарима 
тўлайди. Худди шундай 
ҳуқуқбузарлик такро
ран содир этилганида, 
6 ойгача озодликдан 
маҳрум қилиш тарзида
ги жазо ҳам қўлланили
ши мумкин. Ўрмондаги 

диаметри 20 сантиме
трдан кам бўлмаган да

рахтни ўзбошимчалик би
лан кесиш уч йил муддатга 

озодликдан маҳрум қилиш 
ёки 45 минг евро миқдорида 

жарима билан жазоланади.
Германияда ўрмонлар мамлакат 

ҳудудининг 32,7 фоизини ташкил эт
сада, ўзбошимчалик билан дарахтга за

рар етказганлик ёки уларни кесганлик учун 
жарима миқдори ҳар бир федерал ер томони
дан алоҳида белгиланади. Қўлланиладиган 
қонунчилик ва кесилган дарахт турига қараб 
жарима суммаси 50 минг евродан 100 минг 
еврогача фарқланиши мумкин. Атрофмуҳит
ни муҳофаза қилиш бўйича федерал қонунга 
асосан, мартдан октябрга қадар дарахт ке
сиш, шохларига қушлар ин қурган ёки бошқа 
жониворлар яшайдиган дарахтларни кесиш 
эса қатъиян тақиқланган.

Саудия Арабистонининг экологик қонун
чилигига мувофиқ, дарахтларни ноқонуний 
кесганлик, кундаков қилиб тозалаганлик 
ёки кўчириб ўтқазганлик, шохлари, илдизи
ни олиб ташлаганлик учун 30 миллион риал 
(салкам 8 миллион АҚШ доллари)гача жари
ма ёки 10 йилгача озодликдан маҳрум қилиш 
жазоси қўлланилиши мумкин...

Бугунги кунда сайёрамиздаги ўрмонлар
нинг умумий майдони 38 миллион квадрат 
километрни, яъни қуруқликнинг учдан бир 
қисмини ташкил этиб, унинг атиги 13 фоизи 
муҳофаза этиладиган ҳудудлар тоифасига ки
ради. Бироқ ҳар куни бу майдонлар муттасил 
камайиб бормоқда ва ҳар сонияда Ер юзи 1,5 
гектардан ортиқ табиий дарахтзорни йўқот
моқда. Ҳукуматларнинг дарахт ўтқазиш бў
йича саъйҳаракатига қарамай, инсоният ҳар 
йили 1518 миллион гектар ўрмонни йўқ қил
моқда. 

Мамлакатимизда бу ҳолат сайёрамиздаги 
ўртача кўрсаткичданда ёмонроқ. Айни кун
да яшил майдонлар юртимиз ҳудудининг ўн 
фоизига ҳам етмайди. “Яшил макон” умум
миллий лойиҳасини амалга ошириш доира
сида ҳар йили 200 миллион дарахт ва бута 
кўчатларини ўтқазиш вазифаси белгиланган. 
Бунинг натижасида юртимиздаги яшил май
донлар ҳудуди амалдаги 8,6 фоиздан 30 фоиз
гача оширилиши режалаштирилган. Жумла
дан, 2024 йилда “Яшил макон” умуммиллий 
лойиҳаси доирасида камида 200 миллион туп 

манзарали ва мевали дарахт ҳамда буталар 
кўчатини, қаламчаларини экиш, юртимиз
да 444 та яшил боғлар барпо этиш вазифаси 
қўйилган.

Ўрмон хўжаликлари ва “Яшил макон” лойи
ҳасини амалга оширишда инвестиция дастури 
механизмини қўллашга эътибор қаратилади 
ҳамда 2024 йилдан бошлаб республика бюд
жетидан 500 миллиард сўм ажратиб борилади. 
Кўчатчиликни ривожлантириш ва аҳолини иш 
билан таъминлаш мақсадида касаначилик асо
сида кўчат етиштириш тизими жорий этилади. 
Унга мувофиқ, 2024 йил 1 январдан бошлаб уй 
шароитида ёки касаначилик асосида дарахт ва 
бута кўчатларини (ниҳол) етиштириш фаолия
ти ўзини ўзи банд қилган шахслар шуғуллани
ши мумкин бўлган фаолият (ишлар, хизматлар) 
ҳисобланади.

— 2024 йилда ўрмон фондининг 1,5 
минг гектарида касаначилик асосида кўчат 
етиштириш ишларини йўлга қўйиш орқали 
камида 10 минг аҳоли бандлиги таъмин
ланади, — дейди Ўрмон хўжалиги агент
лиги масъул мутахассиси Дилрабо Бобое
ва. — Жисмоний ва юридик шахсларнинг 
буюртмаси асосида дарахт, бута кўчатла
рини экишни ташкиллаштиришни қўл
лабқувватлаш мақсадида электрон тўлов 
тизимларидан фойдаланувчилар ва бошқа 
истеъмолчилар томонидан ихтиёрий хай
рия ўтказмалари бўйича хизмат кўрсатувчи 
“Яшил тўлов” платформаси жорий қилина
ди. Экология вазирлиги ҳузурида юридик 
шахс ташкил этмаган ҳолда “Яшил тўлов” 
платформаси орқали республикада дарахт 
ва бута экишга аҳолини кенг жалб қилиш 
бўйича “Яшил хайрия жамғармаси” ташкил 

этилади. Шунингдек, 20242026 йилларда 
Тошкент шаҳри атрофида жами 441 гектар 
майдонда “яшил белбоғ”лар пайдо бўлади.

Ҳар бир дарахтнинг 
паспорти бўлади

Яна бир янгиликдан яхши хабардорсиз. 
Шу кунларда юртимиздаги барча дарахтлар 
рақамлаштирилиб, хатловдан ўтказилмоқда. 
Тошкент шаҳрида эса синов тариқасида да
рахтлар паспортлаштирилади.

Бу ишлар Президентимизнинг 2023 йил 
23 ноябрдаги “Республикада яшиллик дара
жасини янада ошириш, “Яшил макон” умум
миллий лойиҳасини изчил амалга ошириш 
орқали экологик барқарорликни таъминлаш 
чоратадбирлари тўғрисида”ги фармонига 
мувофиқ амалга оширилмоқда.

Фуқаролик паспорти инсоннинг шахси
ни тасдиқловчи асосий ҳужжат бўлибгина 
қолмай, ғурурифтихор рамзи ҳисобланади. 
Чунки муайян мамлакатнинг фуқаролик пас
портига эга киши ўша давлатнинг ҳимоясида 
бўлади. Мана энди ана шундай ҳимояга ва 
қаерда, қандай ўсаётганига кафолат берувчи 
ҳужжат дарахтларга ҳам бериляпти.

— Мазкур жараён уч босқичда амалга 
оширилади, — дейди Экология, атрофмуҳит
ни муҳофаза қилиш ва иқлим ўзгариши ва
зирлиги Ахбороткоммуникация технология
ларини жорий этиш ва кадастрни юритиш бў
лими бош мутахассиси Амиржон Йўлдошев. 
— Биринчи босқичда аэрокосмик тасвирлар 
ва дастурий воситалардан фойдаланган ҳолда 
мавжуд дарахтлар тўлиқ хатловдан ўтказила
ди. Кейин хатлов натижасига кўра, аниқлан
ган дарахтларнинг тури, ёши, бўйи, ҳолати 
ва жойлашув координатини акс эттирувчи 
маълумотлар базаси яратилади. Шундан сўнг 
маълумотлар базаси асосида “Яшил макон” 
электрон платформасида ҳар бир дарахтга 
паспорт шакллантирилади ва ID рақам бери
лади.

Ҳозиргача биринчи босқич доирасида ви
лоятлардаги яшил қоплама майдони аниқлан
ди. Бунда ҳудудлардаги барча дарахт ва бута
ларнинг майдонига сунъий йўлдошлар орқа
ли олинган фотосуратлардан фойдаланиб, 
геоахборот тизими орқали ишлов берилди. 

Бундан ташқари, вазирлик ҳузуридаги 
Атрофмуҳит ва табиатни муҳофаза қилиш тех
нологиялари илмийтадқиқот институти билан 
биргаликда сунъий йўлдошдан олинган космик 
суратлар, масофадан зондлаш, геоахборот ти
зимлари ҳамда сунъий интеллект технология
лари ёрдамида юртимиздаги барча дарахтлар 
хатловдан ўтказилиб, жойлашув координата
лари, сони аниқланди ҳамда рақамли хари
таси яратилди. Бунда АҚШ, Канада, Хитой, 
Ҳиндис тон, Австралия, Россия, Германия ва 
Япония каби давлатлар тажрибаси ўрганилди.

Дарахтларни паспортлаштириш жараёни 
уларнинг геоахборот базасини яратиш, тў
лиқ ҳисобини юритиш, масъул идораларга 
топшириш, сақлаш, парвариш қилиш, сони 
ва жойлашишига қараб янгиларини экиш, 
шунингдек, эскиларининг ҳолати ҳамда ту
рига қараб алмаштириш бўйича қарор қабул 
қилиш, шаҳар ободонлаштириш ишларини 
режалаштиришда, ер ажратишда дарахтлар 
ҳақида аҳолини батафсил хабардор қилиш 
имконини беради.

Айни пайтда паспортлаштириш дарахт
ларни ноқонуний кесиш устидан назоратни 
кучайтириш, ўсимлик дунёсига етказилган 
зарар миқдорини дарахтнинг тури ва диамет
ридан келиб чиқиб ҳисоблашга асос яратади.

Дарахтлар саноғини амалга оширишда 
энг камида 5 ёш ва ундан юқори бўлганлари 
ҳисобга олинди. Мазкур тадқиқот ишлари 
барча вилоят ва туманлар кесимида амалга 
оширилди. Жами 254 миллион 162 минг 505 
туп дарахтнинг координаталари аниқланиб, 
рақамли харитаси яратилди.

23босқичларда хатлов ишлари инспек
торлар томонидан жойига чиққан ҳолда 

амалга оширилмоқда. Бунда “Яшил макон” 
электрон платформаси такомиллаштирилиб, 
дарахтлар хатлови бўйича уларнинг реестр 
тизими жорий этилди. Ушбу тизим орқали 
махсус планшетлар ёрдамида дарахтларнинг 
тури, диаметри, ҳолати, координатаси, фо
тосурати ва масъул ташкилот тўғрисидаги 
маълумотлар киритиб борилмоқда. Ҳозирги 
кунда республика бўйича жами 200 мингдан 
ортиқ дарахт хатловдан ўтказилиб, маълумот
лар электрон платформага киритилди.

Кунлик дарахтлар хатлови натижаси
ни yashilmakon.eco вебсайти орқали ку
затиб бориш имконияти яратилган. Бун
дан ташқари, синов тариқасида Тошкент 
шаҳридаги дарахтларни рақамлаштириш 
орқали уларни паспортлаштириш учун 100 
комплект қурилмалар харид қилинмоқда. 
Дарахтларни пас портлаштириш ишлари 
натижаси уларга ID рақам бериш орқали 
“Яшил макон” электрон платформасида акс 
эттириб борилади.

Фармонга кўра, эндиликда давлат бюдже
тидан ҳар йили ажратиладиган маблағнинг 
камида 50 фоизи “яшил боғлар” ва “яшил жа
моат парклари”ни ташкил қилиш учун “Очиқ 
бюджет” ахборот портали орқали жамоат
чилик фикри асосида шакллантириладиган 
“Менинг боғим” лойиҳасини молиялашти
ришга йўналтирилади.

Бу жараёнда аҳоли ташаббуси билан 
“яшил боғлар” ва “яшил жамоат парклари”
ни ташкил қилиш бўйича майдон манзили 
ва расмлари кўрсатилган ҳолда қиймати 250 
миллион сўмдан ошмаган таклифни илгари 
суриш мумкин бўлади. Лойиҳаларни шакл
лантириш ва уларга овоз бериш жараёни ҳар 
йили январьфевраль ойларида ўтказилади.

Фармонга мувофиқ, автомобиль, темир 
йўл, дарё ва каналлар ёқалари, давлат орган
лари ва ташкилотлари ер участкаларининг 
фойдаланилмаётган қисмида (ўрмон фон
ди ерлари бундан мустасно) “яшил боғлар” 
ушбу ерларнинг эгалари, фойдаланувчила
ри ҳамда ташаббускор жисмоний ва юри
дик шахслар ўртасида 10 йилгача тегишли 
шартларда тўғридантўғри тузиладиган икки 
томонлама шартнома асосида барпо этила
ди. Ер участкалари республика ва маҳаллий 
ижро этувчи ҳокимият органларига “яшил 
боғлар” яратиш учун доимий фойдаланиш 
ҳуқуқи асосида берилади.

                                    МИЛЛИОНГА ЯҚИН 
ДАРАХТНИНГ ТАРЖИМАИ ҲОЛИ БОР

Эндиликда 
давлат бюджетидан ҳар  

йили ажратиладиган маблағнинг 
камида 50 фоизи “яшил боғлар” ва 

“яшил жамоат парклари”ни ташкил 
қилиш учун “Очиқ бюджет” ахборот 

портали орқали жамоатчилик 
фикри асосида шакллантириладиган 

“Менинг боғим” лойиҳасини 
молиялаштиришга 

йўналтирилади.

ҳуқуқбузарликларни содир этиш қуроли бўл
ган ашё ёки маъмурий ҳуқуқбузарликнинг 
бевосита ашёси мусодара қилиниб, фуқаро
ларга БҲМнинг 50 баробаридан 75 бароба-
ригача, яъни 17 миллион сўмдан 25 мил-
лион 500 минг сўмгача (шу пайтга қадар 
БҲМнинг 10 баробаридан 20 баробаригача), 
мансабдор шахсларга эса БҲМнинг 75 ба-
робаридан 100 баробаригача, яъни 25 мил-
лион 500 минг сўмдан 34 миллион сўмгача 
(шу пайтга қадар БҲМнинг 20 баробаридан 
30 баробаригача) миқдорда жарима солишга 
ёки 15 суткагача муддатга маъмурий қамоққа 
олишга сабаб бўлади.

Шунингдек, МЖтКнинг 79моддаси тўр
тинчи қисм билан тўлдирилди. Унга кўра, 
дарахт ва буталарнинг қимматбаҳо навлари
ни кесишга, кундаков қилишга, шикастлан
тиришга ёки йўқ қилишга олиб келадиган 
лойиҳа ҳужжатларини ишлаб чиққан мансаб
дорлар БҲМнинг 50 баробаридан 75 баро-
баригача, яъни 17 миллион сўмдан 25 мил-
лион 500 минг сўмгача жаримага тортилади.

Бундан ташқари, “Ўсимлик дунёси
ни муҳофаза қилиш ва ундан фойдаланиш 
тўғрисида”ги қонун 491 ва 492модда билан 
тўлдирилди. Яъни давлат ўрмон фондига 
кирмайдиган дарахт ва буталарнинг қим
матбаҳо навларини ғайриқонуний равишда 
кесганлик, йўқ қилганлик учун юридик шахс
ларга нисбатан БҲМнинг 100 баробаридан 
300 баробаригача (34 миллион сўмдан 102 
миллион сўмгача) миқдорда жарима тарзи
да молиявий санкциялар қўлланилади.

Хорижий тажрибага назар 
Маълумотларга қараганда, АҚШда берух

сат дарахт кесганлик учун жарима миқдори 
500 доллардан бошланиб, 10 минг долларгача 

5МЕЗОН
Мамлакат ва жамият ҳаётида фаоллик ҳамда ташаббускорлик кўрсатган, самарали 
меҳнати билан оиланинг шаклланиши, фаровонлиги мустаҳкамланишига, оналик 
ва болалик муҳофазасига муносиб ҳисса қўшган оддий хотин-қизларимиз ҳам ҳеч 

қачон эътибордан четда қолаётгани йўқ. 

Бошланиши 1-бетда

Жонибек ТАВАКАЛОВ, 
Илм-фанни молиялаштириш ва 
инновацияларни 
қўллаб-қувватлаш жамғармаси 
ижрочи директори

Янгича ёндашувлар

Касбни тўғри танлаш учун инсон ўсмир ёши
даёқ қизиқиши, салоҳияти ва келажакда ўзини 
қайси соҳада кўра олишини таҳлил қилиши за
рур. Шунингдек, келажакда ишсизликдан азият 
чекиб, иқтисодий муаммоларга дуч келмаслик 
учун яна бир муҳим омил бу — меҳнат бозори
даги вазиятни ўрганиш ва йўналишига мос олий 
таълим муассасасини танлаш. Зеро, меҳнат бо
зоридаги вазиятни ўрганмаслик кадрлар тайёр
лашдаги номутаносибликка ва иқтисодиётнинг 
айрим тармоқларида мутахассислар етишмов
чилигига олиб келиши мумкин. Шуни таъкид
лаш жоизки, олий таълим муассасаларида ёш 
мутахассисларни тайёрлаш сифати нафақат 
талабаларнинг назарий ўқув курси давомида 
олган билимига, балки билим ва кўникмала
рини амалда қўллаш ва мустаҳкамлаш, ишлаб 
чиқариш ва амалий машғулотлар давомида 
оширган тажрибасига бевосита боғлиқ. Потен
циал иш берувчиларнинг устувор  талабларидан 

бири ҳам ходимнинг касбий малакаси эканини 
ҳисобга олсак, малака амалиёти талабаларга ўз 
салоҳиятини баҳолаш, ўқиш жараёнида ўз усти
да кўпроқ изланиб, камчилик ларини таҳлил 
қилган ҳолда уларни бартараф этиш имконини 
беради.

Кадрлар тайёрлаш жараёнида муҳим бўл
ган малака амалиётини янада такомиллашти
риш юзасидан эндиликда юртимизда Вазирлар 
Маҳкамасининг 2024 йил 8 январдаги “Олий 
таълим ташкилотлари талабаларининг ҳақ тў
ланадиган малака амалиётини ташкил этиш 
тартиби тўғрисида”ги қарорига мувофиқ, олий 
таълим муассасалари талабаларининг иқтисо
диёт тармоқлари корхоналарида ҳақ тўланади
ган ишлаб чиқариш амалиётини ташкил этиш 
тартиби йўлга қўйилади. Ушбу тартиб Прези
дентимизнинг 2023 йил 3 июлдаги “Маъмурий 
ислоҳотлар доирасида олий таълим, фан ва ин
новациялар соҳасида давлат бошқарувини са
марали ташкил қилиш чоратадбирлари тўғри
сида”ги қарори ижросини таъминлаш ҳамда 
талабаларнинг назарий билимини амалиётда 
мустаҳкамлаш, уларни касбий фаолиятга тай
ёрлаш даражаси ва сифатини ошириш, шунинг
дек, амалиёт ўташ даврида қўллабқувватлаш 
мақсадида жорий этилди.

Қарорга кўра, мазкур амалиёт тўққиз 
босқичли танлов асосида ташкил этилади. 
Танловнинг дастлабки босқичида вазирлик 
ҳудудий бошқармаларида Махсус комиссия 
тузилади. Комиссия ўз йўналишида камида 

икки йиллик меҳнат стажига эга бўлган юқо
ри малакали (турли вазирлик, идора, илмий ва 
илмийтадқиқот муассасаларидан ҳам келишув 
асосида жалб этилиши мумкин) камида 7 нафар 
(тоқ сонли) аъзодан иборат таркибда тузилади. 
Сўнг ҳудудлар, соҳалар, олий таълим муассаса
лари кесимида амалиёт ўташ учун ўринларни 
ажратади ҳамда танлов тўғрисида вебсайтда 

эълон беради. Вазирлик томонидан ҳар йили 
танловни ташкил этиш бўйича ҳудудлар, соҳа
лар ва олий таълим муассасалари кесимида ама
лиёт ўташ учун 500 та ўрин ажратилади. 

Талабалар танловда иштирок этиш учун ари
зани ўзи таълим олаётган олий таълим ташки
лотига тегишли ҳужжатлари билан почта орқа
ли ёки электрон шаклда тақдим этади. Танловда 
қатнашиш учун эса талаба битирувчи босқичда 
таҳсил олаётган таълим йўналиши (ёки мута
хассислиги) тармоқ корхонасидаги фаолият 
йўналишига мос ва у Ўзбекистон Республика
сининг резиденти бўлиши зарур. 

Махсус комиссия йўлланма хати билан тақ
дим этилган аризаларни кўриб чиқиб, талаба
ларнинг иш режаси ҳимоясини ўтказади ҳамда 
танлов бўйича якуний қарор қабул қилади. 

Талабаларга олий таълим муассасасидан ва қа
бул қилувчи ташкилотдан амалиёт раҳбарлари 
бириктирилиб, улар амалиёт давомида талаба 
томонидан амалиёт дастурининг ўз вақтида 
бажарилишини назорат қилади ва унга амалий 
ёрдам кўрсатади. 

Қарорга асосан, талабаларнинг амалиёти 
бўйича харажатларни қоплаб бериш вазифаси 
Илмфанни молиялаштириш ва инновациялар
ни қўллабқувватлаш жамғармасига юклатил
ган. Қарорнинг яна бир муҳим жиҳати шундаки, 
ишлаб чиқариш амалиётини намунали ўтаган 
талабаларни ўқишни тамомлаганидан сўнг 
ушбу ташкилотларнинг ўзида ёки уларнинг ҳу
дудий бўлинмаларида ички имкониятдан келиб 
чиқиб, иш билан таъминлашга тавсия этилади.

Ушбу тартиб қўлланишидан келиб чиқиши 
кутилаётган самарани таҳлил қилиб кўради
ган бўлсак, аввало, амалиёт ўташ жараёнига 
моддий муносабатларнинг киритилиши икки 
томонга ҳам алоҳида масъулият юклайди. Ама
лиёт ўташ жараёни фақат қоғоздаги расмиятчи
ликда қолиб кетмайди. Қабул қилувчи ташкилот 
томонидан назорат ва талаб кучайтирилади. Та
лаба эса ўз устида кўпроқ ишлашга, ўқиш даво
мида керакли билим ва кўникмага эга бўлишга 
ҳаракат қилади. 

Танлов жараёни талабалар ўртасидаги 
соғлом рақобатни кучайтиради. Очиғини айт
ганда, талабага ўзи таҳсил олаётган соҳада 

 тажриба орттириш, соҳани ичичидан ўрганиш 
билан бир қаторда меҳнатининг моддий рағ
батлантирилиши унга янада кўпроқ мотивация 
бериши табиий. Бундан ташқари, бу талабалар
нинг ўзига ишончи ортишига ҳам сабаб бўлади. 

Меҳнат бозорида ҳали ўз ўрнини топишга 
улгурмаган ёшлар ўз билимини амалда синаб 
кўришни ва бунга баҳо берилишини хоҳлайди. 
Кўпинча ҳақ тўланмайдиган амалиёт талабага 
кетган вақти ва меҳнати беқадр бўлиши туйғу
сини бериши мумкин. Йўналиши бўйича ишлаб 
чиқариш корхонасида қисқа муддат бўлсада, 
фаолият олиб борган талабанинг моддий рағ
батлантирилиши унинг соҳага бўлган қизиқиши 
ва ўзига ишончини янада кучайтиради. Руҳлан
ган амалиётчининг келажакда кўпроқ ишлаб, 
янада каттароқ марраларга эришиб, меҳнати 
учун муносиб ойлик маош олишига бўлган 
ишончи ҳам ортади.

Бу борада хориж тажрибасини кўриб чиқа
диган бўлсак, ушбу амалиёт АҚШ, Хитой, 
Канада, Япония, Малайзия каби ривожланган 
давлатларда кенг қўлланилади. Мисол учун, 
АҚШнинг етакчи университетларида иқтидор
ли ва изланувчан талабалар махсус бириктирил
ган профессорўқитувчилар томонидан саралаб 
олиниб, турли саноат лойиҳаларида ишлаш 
учун ҳақ тўланадиган амалиётга жалб қилина
ди. Амалиёт муддати 4 ойдан 18 ойгача давом 
этиши мумкин. Лойиҳалар орасида, айниқса, 
тиббиёт, маркетинг, муҳандислик, технология
лар каби соҳаларга тегишлилари жуда кўп уч
райди. 

Талабалар ҳар йили минглаб шу каби дас
турларда қатнашиб, танлаган йўналиши бўйича 
муҳим тажрибага эга бўлгани, иш жараёнида 
дуч келинадиган реал муаммоларга ўқиш жара
ёнида орттирилган билим ва кўникмаси асосида 
ечим топишни ўргангани, жамоа бўлиб ишлаш 
сирлари ва иш жойидаги муомала маданиятини 
пухта ўзлаштиргани, янада ривожланиш учун 
зарур бўлган молиявий рағбатлангани ҳақида 
ижобий фикр билдиради. Ҳақ тўланган муваф
фақиятли амалиёт дастурлари орасида дунёга 
машҳур IBM, ScotiaBank, Rogers ва шу каби 
юзлаб йирик компаниялар лойиҳалари мавжуд.

Ўрганиш ва изланишлардан келиб чиқиб 
шуни айта оламизки,  Президентимиз ташаббу
си асосида ишлаб чиқилган ушбу қарор ижро
си тўлиқ йўлга қўйилиб, тизимли ва сифатли 
равишда олиб борилса, мамлакатимиз ривожи 
учун ўта муҳим ҳисобланган кадрлар тайёр
лаш дастурида самарали ислоҳот кузатилиши 
шубҳасиз.

АМАЛИЁТ УЧУН ¥А£ Т¤ЛАШ  
ТАЛАБАГА ҲАМ РАҒБАТ, ҲАМ ИШОНЧ

Ҳар бир инсон ўзининг муваффақият калитини топишида 
қобилияти ва шахсиятига мос касбни танлаш муҳим ўрин тутади. 
Тўғри танланган касб-ҳунар — келажакдаги ишонч, хотиржамлик 
ва моддий фаровонлик, демак. Касбини севувчи инсон унга 
масъулият билан ёндашиб, вазифаларини пухта бажаради, 
соҳанинг ичида яшашни бошлайди. Бу эса, ўз навбатида, жамият 
ривожига ҳам бевосита ҳисса бўлиб қўшилади.

Аёлни эъзозлаш, унга эҳтиром кўрсатиш 
ўзбек халқига хос олижаноб хусусиятлардан. 
Шу маънода, янги Ўзбекистонда хотинқиз
ларнинг жамиятдаги ўрни ва мавқеини мус
таҳкамлаш борасида давлат аҳамиятига мо
лик тарихий ва салмоқли ишлар қилинмоқда. 
Аёлларнинг жамиятдаги ўрни ва ролига 
юқори баҳо бериб, ҳуқуқ ва манфаатларини 
ҳимоя қилиш, билимдон, замонавий мута
хассис, малакали касб эгалари бўлиши ҳамда 
соғлом ва мустаҳкам оила қуриши учун за
рур шартшароит яратиш, биринчи навбатда, 
соғлом бола туғилиши, уни тарбиялаш, она
лар ва болалар соғлиғини муҳофаза қилиш 
давлатимиз ҳамда жамиятимизнинг доимий 
эътиборидаги энг устувор вазифадир.

Миллатнинг ўзига хос маънавиятини 
шакл лантириш ва юксалтиришда, шубҳасиз, 
оиланинг, оилада эса аёлнинг ўрни ва таъси
ри беқиёс. Чунки инсоннинг энг соф, покиза 
туйғулари, илк ҳаётий тушунча ва тасаввури, 
биринчи галда, оила бағрида ва она тарбияси 
билан шаклланади. Хотинқизларнинг жами
ятдаги ўрни, оилага муносабати, ижтимоий 
ҳаётдаги роли ғоят муҳим аҳамиятга эгалиги 
боис, уларнинг мавқеи ҳар жиҳатдан юқори 
баҳоланмоқда. Хотинқизларнинг эркаклар 
билан барча соҳада тенглигини таъминлаш, 
уларни улуғлаш ва қадрлаш, қонуний ҳуқуқ 
ва манфаатларини ҳимоя қилишга қаратилган 
миллий тизим яратилди.

Ўзбекистон аёллар ҳуқуқининг халқаро 
меъёр ва ҳуқуқий стандартларга мувофиқли
гини таъминлаш мақсадида Хотинқизларни 
камситишнинг барча шаклларига барҳам 
бериш тўғрисидаги, Аёлларнинг сиёсий 
ҳуқуқлари тўғрисидаги, Оналикни муҳофаза 
қилиш тўғрисидаги халқаро конвенцияларга 
қўшилди. “Хотинқизлар ва эркаклар учун 
тенг ҳуқуқ ҳамда имкониятлар кафолатлари 
тўғрисида”ги, “Хотинқизларни тазйиқ ва 
зўравонликдан ҳимоя қилиш тўғрисида”ги 
қонунлар қабул қилинди. Шунингдек, қонун 
ҳужжатларининг мажбурий гендерҳуқуқий 
экспертизаси жорий этилди.

Жамиятда хотинқизлар ва эркаклар 
учун тенг ҳуқуқ ҳамда имкониятларни 

 кафолатлашнинг асосий принциплари мав
жуд бўлиб, булар қонунийлик, демократизм, 
хотинқизлар ва эркакларнинг тенг ҳуқуқли
лиги, жинс бўйича камситишга йўл қўйил
маслиги, очиқлик ва шаффофликдир. Халқа
ро ҳамжамиятда муносиб ўринга эга бўлган 
Ўзбекистоннинг давлат ва жамият сифати
даги тараққиёти силсиласида аёлнинг ўрни, 
сиё сий ва ҳуқуқий маданияти алоҳида аҳа
мият касб этади.

2030 йилгача бўлган даврда БМТ Глобал 
кун тартибининг Барқарор ривожланиш мақ
садларини изчил амалга ошириш бўйича 
тизимли ишларни ташкил этиш мақсадида 
Вазирлар Маҳкамасининг тегишли қаро
ри билан тасдиқланган “2030 йилгача 
бўлган даврда барқарор ривожланиш 
соҳасидаги миллий мақсад ва вази
фалар”нинг 5мақсади — гендер 
тенгликни таъминлаш ва барча 
хотинқизларнинг ҳуқуқ ва им
кониятларини кенгайтириш 
мамлакатимизда хотинқиз
лар ва эркакларнинг тенг 
ҳуқуқ ҳамда имконият
ларини таъминлашга 
қаратилган ислоҳотлар 
билан ҳамоҳангдир.

Ушбу мақсадга 
эри шиш доирасида хо
тинқизларни камситиш
нинг барча шаклига барҳам 
бериш, улар сиёсий, иқти
содий ва ижтимоий ҳаётнинг 
барча босқичида ҳар томонлама 
иштирок этишини ҳамда қарор 
қабул қилишда етакчилардан бўли
шида тенг имкониятни таъминлаш, 
репродуктив саломатликни асраш соҳа
сида умумқамровли тиббийсанитария 
ёрдами кўрсатиш учун соғлиқни сақлаш 
хизматларидан умумий фойдаланишни таъ
минлаш каби вазифалар белгиланди. Маз
кур вазифаларни амалга ошириш мақсадида 
Олий Мажлис Сенати томонидан 2030 йил
га қадар Ўзбекистон Республикасида гендер 
тенгликка эришиш стратегияси тасдиқланди.

Саъйҳаракатларнинг мантиқий давоми си
фатида “Ўзбекистон — 2030” стратегиясида 
хотинқизларнинг ҳуқуқ ва қонуний манфаат
ларини рўёбга чиқаришга доир қатор мақсад 
ва вазифалар белгиланган. Жумладан, жами
ятда хотинқизларга тазйиқ ва зўравонликка 
нисбатан муросасизлик муҳитини яратиш, 
хотинқизларнинг ҳуқуқлари ва қонуний ман
фаатларини таъминлаш кўзда тутилган.

Президентимиз таъкидлаганидек, мам-
лакатимизда бўлғуси оналар, келажак 
тарбиячилари бўлмиш қизларимиз ка-
молотига, уларнинг олий таълим олиши, 
замонавий касб-ҳунар ва технологиялар, 
хорижий тилларни эгаллашига катта аҳа-
мият берилмоқда.

Бундан 6 йил аввал ОТМларда 110 минг 
атрофида хотинқиз таҳсил олган бўлса, ҳо
зир улар сони 653 мингдан зиёдни ташкил 
этмоқда. Шу тариқа бугун олийгоҳларда 
ўқиётган 1 миллион 300 минг нафарга яқин 
талабанинг ярмидан кўпи қизлар улушига 
тўғри келади. Янги тартибга мувофиқ, ма
гистратурада ўқиётган 10 мингдан ортиқ 
талаба қиз учун 68 миллиард сўмдан зиёд 
контракт пуллари давлат томонидан тўлаб 
берилди. 181 минг 500 нафардан ортиқ қиз

ларимиз учун имтиёзли таълим кредитлари 
ажратилди. Бу ҳам қизларнинг илм олиш, 
касб эгаллашга иштиёқини оширади, жами
ятимизда зиёли аёллар сафи кенгайишига 
хизмат қилади. Аёлларимиз интеллектуал 
салоҳияти, чуқур билими ва изланишлари 
билан илмфан ривожига ҳам муносиб ҳис
са қўшмоқда.

Эҳтиёжманд оилаларга мансуб 1914 нафар 
хотинқиз ОТМларга қўшимча давлат гранти 
бўйича ўқишга қабул қилинди. Мутахассис
лиги бўйича 5 йиллик меҳнат стажига эга 
бўлган 500 дан ортиқ хотинқиз олийгоҳлар
га алоҳида квота асосида ўқишга кирди. Ҳар 
йили 50 қизни нуфузли хорижий олийгоҳлар
га бакалавриат ва 10 нафарини магистратура
га юбориш йўлга қўйилди. Ҳар бир вилоятда 
эҳтиёжманд оила вакиллари, ота ёки онасини 
йўқотган 150 қизнинг шартнома пули маҳал
лий бюджетдан тўлаб берилмоқда. Энди 

ҳар бир қизнинг қалбида олий ўқув юртида 
 таҳсил олишга иштиёқ жўш урмоқда.

Аёлларнинг жамият ва давлат ишлари
ни бошқаришдаги иштирокини тўлақонли 
таъминлаш, ижтимоийиқтисодий ҳамда 
ҳуқуқий жиҳатдан қўллабқувватлаш бораси
даги ислоҳотлар юртимизда гендер тенглик 
ва тенг ҳуқуқлиликдаги ижтимоий адолат на
мунасидир. Бугун хотинқизларимиз қадами 
тегмаган жой, улар эгалламаган соҳа қолма
ди ҳисоб. Улар ўқитувчилик, тадбиркорлик, 
фермерлик, ҳарбийлик, умуман, барча соҳада 
фаоллик кўрсатяпти. Қанчаданқанча соҳа ва 
тармоқларда раҳбарлик лавозимларини эгал

лаётган хотинқизлар сони мунтазам ортиб 
боряпти. Ташаббускор ва фаол аёллардан 

2 мингга яқини давлат ва жамоат ташки
лотларида раҳбарлик лавозимларида 

хизмат қилмоқда.
Хотинқизлар билим ва тажри

баси, профессионал малакаси ва 
маҳорати билан кўпгина жаб

ҳаларда илғор, ҳатто етакчи 
мавқеларни эгаллаяпти. Бу

гун опасингилларимиз қал
бида жўш ураётган шук
роналик, миннатдорлик 
ҳисси амалий фаолиятга 
кўчиб, ҳар соҳада юксак 

натижаларга эришишга 
руҳлантирмоқда. Ана шун

дай юксак эътибор ва ғамхўр
лик натижасида хотинқизлар

нинг орзуинтилишлари рўёбга 
чиқиб, интилувчан ва ташаббускор 

аёллар турли соҳаларда юксак на
тижаларга, улкан муваффақиятларга 

эришмоқда. Мамлакат ва жамият ҳаёти
да фаоллик ҳамда ташаббускорлик кўр

сатган, самарали меҳнати билан оиланинг 
шаклланиши, фаровонлиги мустаҳкамлани
шига, оналик ва болалик муҳофазасига му
носиб ҳисса қўшган оддий хотинқизларимиз 
ҳам ҳеч қачон эътибордан четда қолаётгани 
йўқ. Бундай хотинқизлар учун “Мўътабар 
аёл” кўкрак нишони таъсис этилгани, “Йил 
аёли”, “Ибратли оила” танловлари ўткази
лаётгани юртимизда аёлларга нақадар катта 
ҳурмат ва эҳтиром кўрсатилаётганининг яна 
бир тасдиғидир.

Ўзбекистон — истеъдодлар юрти. Ёшла
римиз орасида ҳар соҳада юқори натижалар
га эришаётган қизлар жуда кўп. Ана шун
дай қизларимизни рағбатлантириш, юксак 
ютуқлар сари илҳомлантиришда Зулфия 
номидаги давлат мукофоти катта ўрин тута
ди. Илгари ушбу мукофотни қўлга киритиш 
учун ёш чегараси анча кичик, ғолиблар сони 
ҳам чекланган эди. Энди мукофот таълим, 
фан, адабиёт, маданият, санъат, спорт ва жа
моатчилик фаолиятида алоҳида ютуқларга 
эришган ўн тўрт ёшга тўлган ва ўттиз ёш
дан ошмаган иқтидорли қизларга ҳар йили 

 Қорақалпоғистон Республикаси, вилоят
лар ва Тошкент шаҳридан икки нафардан 
 талабгорга бериладиган бўлди. Бу ҳам соҳаси 
ва йўналишида улкан ютуқларга эришаётган 
қизларимизга катта имконият яратмоқда, 
иқтидорлилар сафини янада кенгайтирмоқда.

Янги Ўзбекистон сиёсатининг асосий 
йўналишларидан бири сифатида аёллар учун 
нимаики зарур бўлса, барчасини муҳайё қи
лишга, нозик елкасидаги оғир юклардан ха
лос этишга, умуман, барча ислоҳотларнинг 
марказида аёллар ва болалар туриши, улар
га ҳар томонлама ғамхўрлик кўрсатишни 
таъминлашга катта эътибор қаратилмоқда. 
Хотинқизларнинг ҳаёт ва меҳнат шароит
ларини яхшилаш, уларга дахлдор ижтимоий 
муаммоларни ҳал этишга устувор аҳамият 
берилмоқда. Жумладан, “Аёллар дафтари” 
доирасида катта тадбирлар амалга оширил
моқда. Қисқа муддатда салкам 700 минг аёлга 
амалий ёрдам кўрсатилган. Дастур доираси
даги чоратадбирлар натижасида юз минглаб 
хотинқизнинг бандлиги таъминланди. 233 
мингдан зиёд аёлга 4 триллион 700 миллиард 
сўм кредит ажратилди. 252 мингдан ортиқ хо
тинқиз меҳнат бозорида талаб юқори бўлган 
касбҳунар ва тадбиркорликка ўқитилди.

Президентимиз қарорига кўра, Хотинқиз
ларни ва оилани қўллабқувватлаш давлат 
мақсадли жамғармаси Хотинқизларни қўл
лабқувватлаш давлат мақсадли жамғармаси 
сифатида қайта ташкил этилиб, энди “Аёл
лар дафтари”га киритилган хотинқизларни 
уйжой билан таъминлаш, ижтимоий ҳимоя 
қилиш имконияти янада кенгайди. Охирги 2 
йилда 14 мингга яқин хотинқизнинг уйжой 
шароити яхшиланди, қарийб 7 минг эҳтиёж
манд хотинқизнинг ижара тўлови қоплаб 
берилди.

Аёлларга яратилаётган шароит ва имкони
ятларнинг санаб, адоғига етиш қийин. Аммо 
яна бир жиҳат борки, у ҳақда тўхталиб ўтмас
лик мумкин эмас. Бу миллатимиз келажаги, 
наслимиз тозалигининг муҳим омили бўл
ган саломатлик билан боғлиқ. Фақат соғлом 
онадан соғлом фарзанд туғилади. Руҳияти 
соғлом, ақлзаковатли, маърифатли оналарги
на комил фарзандларни тарбиялашга қодир. 
Ана шу ҳақиқатни чуқур англаган ҳолда хо
тинқизлар саломатлигини мустаҳкамлаш, 
оналик ва болаликни муҳофаза қилиш, 
жисмоний ва маънавий жиҳатдан етук ёш 

авлодни вояга етказишга қаратилган, узоқни 
ўйлаб, пухта ишлаб чиқилган чоратадбирлар 
дастури ҳаётга изчил жорий этилаётир.

Ҳозир барча ҳудудда перинатал, скрининг, 
репродуктив саломатлик ва диагностика мар
казлари фаолият кўрсатмоқда. Кўп тармоқли 
поликлиника ва қишлоқ оилавий поликлини
калари сони ортиб бормоқда. Ушбу тиббиёт 
масканларида аёллар ва қизлар йил давоми
да чуқурлаштирилган кўрикдан ўтказилиб, 
уларга доимий патронаж хизмати кўрсатил
моқда. Бу эса оналар ва болалар саломатли
гини мустаҳкамлаш учун замин яратаётир. 
Хотинқизларда учрайдиган касалликларни 
барвақт аниқлаш ва даволаш ишлари самара
ли ташкил этилаётгани туфайли аёллар ўрта
сида касалликлар қарийб 2 баробар, оналар 
ўлими 3 баробар, гўдаклар ўлими салкам 4 
баробар камайди.

Бугунги глобаллашув жараёнида янги ав
лоднинг ҳар қандай шароитга нисбатан фаол 
фуқаролик позициясини шакллантириш ма
саласида хотинқизларнинг ўрни ва роли ҳар 
қачонгиданда муҳим. Шу боис, ислоҳотлар
нинг асосий мазмуни ҳам хотинқизларнинг 
янги ғоя ва ташаббуслар билан чиқишларини 
қўллабқувватлаш, мамлакатимизда амалга 
оширилаётган саъйҳаракатлар, ўзгаришлар 
ва ижтимоийсиёсий жараёнларда уларнинг 
фаол иштирок этишини таъминлашдан ибо
рат. Зеро, инсон қадрини улуғлаш, аввало, 
аёлга ҳурмат ва эҳтиром, мўътабар онала
римизни эъзозлаш, мунис опасингиллари
мизни қадрлаш орқали рўёбга чиқади, десак 
айни ҳақиқатни айтган бўламиз.

Дунёда давлат ва жамиятнинг нуфузи, 
онгу тафаккури, маданий даражасини кўр
сатадиган мезонлар кўп. Лекин ҳар қайси 
миллат ва халқнинг маънавий камолотини 
белгиловчи, таълимтарбиясини такомил
лаштирувчи аёлдир. У жонкуяр она, жуфти 
ҳалол, моҳир уй бекаси. Қанчаданқанча 
буюк инсонлар ортида она тарбияси туриб
ди. Оила мустаҳкамлигини таъминлашда ҳам 
аёлнинг ўрни беқиёс. 

Қолаверса, янги таҳрирдаги Конститу
циямизда ҳам хотинқизлар ҳақҳуқуқлари 
ҳимоясини мустаҳкамлаш бўйича алоҳи
да модда ва нормалар белгиланди. Бу эса, 
шубҳасиз, уларнинг ҳуқуқ ва манфаатла
рини ҳимоялаш, ҳаётини янада яхшилашга 
хизмат қилади.

Учқун ЎРОҚОВ,
иқтисодиёт фанлари номзоди

АЁЛНИ УЛУ¢ЛАШ
оилани, ватанни, 

келажакни улу¢лаш демакдир

Ислоҳот одимлари

МАъРИФАТ
Чўлпон шеъриятида истиқлол ҳақидаги армону орзулар хаёл, кишан, булут, юлдуз, тонг сингари 

поэтик рамзлар воситасида бетакрор бадиий талқин этилган. Бир шеърида шоир “чечаклар 
унгуси кўз ёшларимдан” деганидек, унинг шеърлари кўнгилларда озодлик чечаклари унишига 

замин бўлди. Бугунги озод ва обод кунлар учун Чўлпон ва чўлпонлар олдида қарздормиз.

ГазетадаГи материалларни лотин ёзувиГа 
асосланГан ўзбек алифбосида ўқиш учун 

мазкур QR-kodни сканер қилинГ.

Мозий — ҳақиқатнинг тарозиси

Маърифатпарар жадидларнинг энг 
катта орзуси истиқлол бўлгани аён. Хўш, 
миллий истиқлол ҳақидаги орзуларини 
Чўлпон қандай рамз ва тимсоллар орқали 
ифода этди? Улардан айримларини таҳ
лил этишга ҳаракат қиламиз. Бизнингча, 
улардан биринчиси — хаёл. Шоир наздида 
хаёл — миллатнинг озодлиги, юксалиши
ни ифодаловчи поэтик рамз. Ушбу поэтик 
рамз Чўлпон шеъриятида қандай мазмун
ни ифодалайди. Аён ҳақиқат шундаки, 
вужудни занжирбанд этиш мумкин, лекин 
хаёлни эмас. Энг оғир мустамлака замон
ларида эркинлигини сақлаб қолиши мум
кин бўлган ягона нарса бу хаёл эди. Тўғри, 
хаёлга кишан солмоқ маҳол. Бироқ у кўк
ка учса, ҳавога соврилсачи? Чўлпоннинг 
мана бу сатрларида акс этган изтиробнинг 
сабаби шунда:

Кенг хаёллар учдими кўкка
Бутун умидларим ёвларми кўмди.
“Йўл эсдаликлари”да Чўлпон мана бундай 

ёзади:
“Узатғучи йўқ...
Ўзим ёлғиз...
Энг яқин дўстларим деб ишониб юрган 

кишиларим “хайр”дан бошқани билмадилар: 
узатиб қўйишнинг керак эканлиги тўғрисида 
ўйлариға тариқча бир нарса келтирмаганлар
га ўхшади. Кўнгилсиз, тушунки руҳ билан 
чиқиб кетдим. Ёлғизлик, ўрганган ердан ай
рилиш оғирлиғи бир озғача мени эзиб борди, 
бир озғача қийналдим. Бироздан сўнг эски 
танишим “хаёл” кўмагимга етди: ўзим унинг 
билан кенг кўкнинг юмшоқ кўрпалари устида 
ағанағон чоқда, гавдам чарчаш, толиқиш сез
масдан илгари отилар эди”. 

Дарҳақиқат, хаёл Чўлпоннинг “эски та
ниш”и, руҳи тушган кезларда кўнглига 
таскин берувчиси, ёлғиз қолганда содиқ 
йўлдоши, эзилган, қийналган пайтларда та
саллини ундан олади. Чунки хаёл, айниқса, 
ижодкорнинг энг яқин дўсти. Хаёл орқали 
у бутун оламни, етти кўкни сайр эта олади. 
Хаёл орзуидеалларига қанот бағишлайди. 
Чўлпон “...унинг билан кенг кўкнинг юмшоқ 
кўрпалари устида ағанағон чоқ”ларини эсла
ши шундан. 

Хаёл қачон одамга қувват беради? Қа
чонки, реал воқеликка айланса... Акс ҳолда 
у кўнгилга юпанч бўла олмайди. Хаёл, орзу 
воқеликка айланмас экан, мақсадга эришмоқ 
душвор. Бинобарин, ўйхаёлнинг ўзигина 
кўнгил истагини қондирмаслиги аён. Мана 
бу мисралар ана шундай кайфият самараси 
ўлароқ ижод этилган:

Ўйланган ўйлар-ла кўнгил юпанмас,
Кўнгилнинг истаги ўй билан қонмас,
Айтсалар бу тунда ёруғ шам ёнмас,
Чақмаса гугуртни асл ўғлонлар.
“Чўлпон шуурида қандай қутлуғ ниятлар 

туғилган, бошида қандай олижаноб ўйлар 
чарх урган бўлмасин, шоир кўнгли фақат бир 
нарсадан — Туркистон ўғлонларининг гугурт 
чақиб, тунни ёритишларидан мунаввар бўли
ши мумкин эди”, деб ёзади ушбу сатрларни 
таҳлил этар экан академик Наим Каримов. 
Устоз олим Чўлпон Анвар Пошони ана шун
дай ўғлонлардан бири деб билгани, унинг 
мустамлакачилар армияси билан бўлган қақ
шатқич курашда ҳалок бўлганидан астойдил 
қайғургани ҳақида ёзади. Бу фикр ҳам Чўл
пон шеъриятидаги ўй, хаёл тимсоллари за
мирида Ватан озодлиги ғояси яширинганини 
тасдиқлайди. 

Кишан — истибдод исканжасидаги юрт 
рамзи. Чўлпон энг фаол қўллаган бу поэтик 
рамз орзудан кўра кўпроқ армонни ифода
лаган. Зеро, кишан ва озодлик биргаликда 
мавжуд бўла олмайди. Улардан бирининг 
борлиги ўзўзидан иккинчисини инкор этади. 
Вужуд ҳам майли, кўнгил кишанланган бўл
сачи? Фожиа бундан ҳам ортиқ бўлмас: 

Кўнгил, сен мунчалар нега
Кишанлар бирла дўстлашдинг?!
На фарёдинг, на додинг бор,
Нечун сен мунча сустлашдинг?!
Чўлпон — новатор шоир. Янги ўзбек 

шеърияти юзага келишида унинг хизматла
ри беқиёс. Ушбу сатрлар, аслида, арузда — 
ҳазажи мусаммани солим вазнида ёзилган. 
Лекин шеър шоир тўпламларида бармоқдаги 
каби бандларга бўлинган ҳолда график шакл
лантирилган. Шоирнинг бу ҳаракати амалда 
бармоқ вазнига ўтиш учун тайёргарлик эди. 
Таъбир жоиз бўлса, жадидлар янги ўзбек 
шеъриятига ўтиш жараёнини ана шундай 
ижодий экспериментлардан бошлаганди. 

Энди шеърдаги “кишан” рамзи таҳлилига 
ўтамиз. Чин шоир кўнгли армонлар исканжа
сида қолиб кетиши мумкин эмас. Бу армон 
замиридан орзу ўсиб чиқиши аниқ. Зеро, 
орзудан мосуво инсоннинг қаноти қайри
либ қолади, келажакка бўлган умиди сўна
ди. Маърифатпарвар жадидлар ана шундан 
сақлана билди. Кўнгилларга титроқ солув
чи асарларида наинки ўз қалб истакларини, 
миллатнинг орзуларини ифодалашга муваф
фақ бўлди. Юқоридаги шеърнинг “Кишанлар 
парчаланмасми? Қиличлар энди синмасми?!” 
каби мисраларида айни шу фазилатни кўриш 
мумкин. Бинобарин, Чўлпоннинг “Кишан 
кийма, бўйин эгма, Ки, сен ҳам ҳур туғилғон
сен!” деган сўзлари фақат ўз кўнглига эмас, 
истибдод исканжасидаги миллатга қарата ай
тилган ўтли хитоб эди.

“Кишан” сарлавҳали шеърида шоир бу по
этик рамз моҳиятини янада таъсирчан ифода
лайди. Шеърда кишан эркинликнинг зидди 
ўлароқ умумлашма тимсол даражасига кўта
рилган. Шоир мана бундай ёзади:

Кишан, гавдамдаги излар 
букун ҳам битгани йўқдир!

Темир бармоқларингнинг доғи 
буткул кетгани йўқдир.

Шеърнинг 1922 йили ёзилгани эътиборга 
олинса, унда муаллифнинг шўролар сиёсати 
авжга минаётган кезлардаги ўйлари ифода
лангани аён бўлади. Шоир “башар тарихи
нинг ҳар саҳфасида қонли доғ” қолдирган, 
“юмилмас кўзларининг ҳар бири бир элни 
қаҳр айлайдиган” кишандан миллатни озод 
этмоқ истайди. “Кишан — шеърда қулликни 
англатувчи рамзий образдир”, — деб ёзади 
Ўзбекистон Қаҳрамони, адабиётшунос Озод 
Шарафиддинов. — “Аммо лирик қаҳрамон 
шу мудҳиш ва манхус кишан қаршисида дағ
дағ қалтирамайди, балки унга нафратини 
ошкор этиб, ундан буткул қутулмоққа ишонч 
билдиради”.

“Қўзғалиш” шеърида ҳам кишан эрксиз
лик рамзи сифатида намоён бўлади. Лекин 

шоир шеърда тасвирланган руҳиятдан келиб 
чиқиб, бу кишанни занг босгани, унинг узи
лиш вақти келгани ҳақида ёзади:

Кишанларинг занг босгандир, 
сергак бўлким, узилур,

Томиримда қўзғалишнинг 
ваҳший қони гупурди.

Эски фикр, анъаналар энди буткул узилди,
Ё битарман, ёки сенинг 

салтанатинг бузилур.
Замирида зулм ва ҳақсизликни ифода

лаган кишан тимсоли Ватани ва миллатини 
истибдод исканжасида кўрган Чўлпон қалби
даги ададсиз андуҳ, чексиз изтироб туйғула
рини тажассум этгани билан шоир шеърияти
да алоҳида ўрин тутади. 

Булут — шоир дардларини, армонлари
ни ифодалаган яна бир муҳим поэтик рамз. 
Қуёш нурини, ёруғликни тўсиши жиҳатидан 
бу рамз ҳам мустамлака юртнинг оғир аҳво
лини ифода этади:

Эй, тоғлари кўкларга 
салом берган зўр ўлка,

Нима учун бошингда 
қуюқ булут, кўланка?

“Мен шоирми” шеърида хаёл ва бу
лут рамзлари уйғунликда тасвирлангани 
кузатилади. Хаёллари тизгинини қўйиб 
юборгани, улар минг қават кўкни бир 
бош дан сийпалаб ўтиб бораётгани ҳақида 
ёзар экан, шоир:

Кўланка кабидир: ўтган еридан
Сўнгра қарасангиз бир нишон қолмас 

деган хулосага келади. Унинг изтироби шу 
қадар чўнгки, бошқа бир шеърида булут 

“Амалнинг ўлими” шеърида эса шоир эрклик 
юлдузи ҳақида ёзади. Уни “тутқун эллар учун 
само қундузи” дея таърифлайди. Бу юлдуз
нинг изи кўнгилларда қолишидан дарак бера
ди. Эрклик юлдузи, шоир наздида, истиқлол 
даракчиси, эркинлик элчиси сифатида намо
ён бўлади.

Юлдуз — Чўлпон наздида орзуумидни 
ифодалаган поэтик рамз. Тасаввур қилинг: 
гўристондай қоронғи. Зимзиё бўшлиқда 
адашган бир йўлчи — бу тасвир шоирга ис
тибдод зулматида йўлсиз қолган она Туркис
тонни эслатади. У йўл кўрсатувчи юлдузга 
муҳтож. Қутулиш тонгидан мужда берувчи 
бу юлдуз миллий озодлик орзусини тажассум 
этади:

Гўристон, қоронғи. Зим-зиё бўшлиқда
Адашган бир йўлчи... тасаввур қилингиз.
Қўрқасиз! Қўрқасиз!..
   Ва лекин уфқда
Уч-тўртта юлдузнинг ўчмасдан, ярқираб,
Нур сочиб тургани кўрилса... дилингиз
Қўрқишдан бир қадар тўхтар-да, ярқираб
Кўзингиз олдида бир умид кўринур.
Шу умид қутулиш тонгининг нуридир!..
Бироқ юлдуз шоир шеърларида ҳар доим 

ҳам умид тимсоли бўлиб келган, дейиш қи
йин. Чўлпон назмий асарларида баъзан умид
сизликни ҳам ифодалаган. Биргина мисол:

Чарчағон йўловчи йўлдан адашса,
Текис йўл қолса-да, тоғлардан ошса,
Йўлни кўрсатувчи юлдуз-да қочса,
Шунда юпанғайми яланғоч чўллар?
Таъкидлаш керакки, бу сатрларда озодлик 

йўлидан адашган миллат аҳволи руҳияти ўз 
ифодасини топган. Бу ўринда тоғ — эрк йўли
даги тўсиқлар. Йўлни кўрсатувчи юлдузнинг 
қочиши — ундан толе юз ўгиргани белгиси. 
Мана, Чўлпон шеърлари замирида миллат 
дарди юлдуз тимсоли воситасида қанчалик 
қатмақат, нечоғлиқ таъсирчан ифодаланган.

Машҳур “Қаландар ишқи” ғазалининг 
мақтаъсида шоир ўз тахаллуси маъносига 
ишора этган ҳолда мустамлака Туркистон 
таназзули қай даражада чуқур эканини янада 
теран талқин қилади:

Муҳаббат осмонида гўзал 
Чўлпон эдим, дўстлар,

Қуёшнинг нурига тоқат қилолмай, 
ерга ботдим-ку.

Ушбу мақтаъбайтни таҳлил этар экан, 
профессор Бегали Қосимов мана бундай ёза
ди: “Шубҳа йўқки, “Чўлпон” ва “Қуёш”нинг 
маънолари бу ерда жуда кенг. У осмон ёрит
кичлари ва ишқмуҳаббатдаги мартабадан 
ҳоким ва маҳкум, ҳукмрон ва тобе сингари 
ижтимоийсиёсий рутбаларгача дахлдор”.

“Юрт йўли” шеърида муаллиф ўзини узоқ, 
оғир йўлга чиққан йўлчи ҳисоблаб, бу йўл
ларда қилоғузи — йўлбошчиси юлдуз экани
ни айтади: 

Узоқ... оғир йўлга чиққан йўлчимен,
Бу йўлларда қилоғузим юлдуздир.
Ушбу сатрларни таҳлил этар экан, ада

биётшунос Дилмурод Қуронов “...йўл узоқ 
ва машаққатли; кўзланган мақсад — Юл
дуз, у гоҳ булутлар орасида кўринмай қола
ди, гоҳ ожиз милтираса, гоҳ чарақлаб кўз
ни қамаштиради”, дея юлдуз поэтик рамзи 
ифодалаган моҳиятни тадқиқ қилади. Олим 
бу йўлдаги умид ва умидсизлик бекатлари
ни Чўлпон ва умуман, Туркистон бошдан 

Абдулҳамид ЧЎЛПОН:

 кечирган ижтимоийтарихий ҳодисалар би
лан боғлайди. Унинг фикрича, “Умид бекат
лари — 1917 йил февраль инқилоби, Бухоро 
жумҳуриятининг ташкил топиши, “босмачи
лик” тамғасини олган миллий озодлик ҳара
катининг кучайиши... Умидсизлик бекатлари 
— Қўқон мухториятининг қонга ботирили
ши, Бухоро жумҳуриятининг тугатилиши, 
миллий озодлик ҳаракатининг ягона кучга 
бирлашолмай, пароканда бўлиши...”. 

Дарҳақиқат, Чўлпон шеъриятидаги ҳар 
бир поэтик рамз замирида шоир лирик кечин
маси ва орзуармонларидан ташқари, аниқ 
ижтимоийтарихий воқелик таъсири бадиий 
талқин этилган.

Мана бу мисраларда Чўлпон учун юлдуз 
эртанги нурли истиқболга умид туйғусини 
ифодалаган:

Мен юртимнинг пок истакли кучимен,
У юлдузнинг тугалиши кундуздир.
Яъни шоир юрт бошига келган зулматли 

кунлар тугашини, тонг юлдузи кундузга ула
нишини орзу қилади. 

Чўлпон шеърларида миллий истиқлол 
орзуси ифодаланган рамзлардан яна бири 
— тонг. Бир шеърини шоир “Тортишув 
тонги” деб атайди. Шеър енгган қўшин 
бошлиғидек гердайиб ботган қуёшнинг бу
лутлар остидан чиқмоқ учун тиришаётгани 
тасвири билан бошланади. Муаллиф истиб
дод зиндонида кўпдан бери қуёш кўрмай, 
захлаб қолган кўнгилларга истиқлол тонги 
муждасини беради: 

Қайғурингиз: 
кишанларни ясовчи “усталар”,

Бошқаларни “тубанлар” 
деб атовчи хўжалар:

Сизнинг учун ёз бошининг қоридек
эрув кунлар келадир.

Сизнинг учун олбостининг зоридек
йиғлар кунлар келадир.

Шеърда отажак тонг пафоси — кўтаринки 
руҳ етакчилик қилади. “Кишанларни ясовчи 
“усталар”,  бошқаларни “тубанлар” деб атов
чи хўжалар” — мустабид тузум яловбардор
лари устидан ҳукм ўқилади. Шоир образли 
қилиб, улар учун ёз бошининг қоридек эрув 
кунлар келишидан, олбостининг зоридек 
йиғлар кунлар етишидан хабар беради. Бу 
амалда истиқлол ҳақидаги хабар эди. 

Шоир мустақилликни образли тарзда 
“чиқадирган қуёш” деб атайди. Қуёшни этак 
билан тўсишга уриниш нодонликдан ўзга 
нарса эмас. Чўлпон наздида, бу шунчалик 
ақлга номувофиқки, Азроил келганда жон 
бермасликка тиришмоқ билан баробар: 

Чиқадирган қуёшни сиз беҳуда
Этак билан тўсмоқ учун тиришманг.
Аҳмоқ бўлиб Азроилнинг олдида
Жон талашинг, то ўлгунча беришманг!
Умуман, Чўлпон шеъриятида истиқлол 

ҳақидаги армону орзулар хаёл, кишан, бу
лут, юлдуз, тонг сингари поэтик рамзлар 
воситасида бетакрор бадиий талқин этил
ган. Бир шеърида шоир “чечаклар унгуси 
кўз ёшларимдан” деганидек, унинг шеър
лари кўнгилларда озодлик чечаклари уни
шига замин бўлди. Бугунги озод ва обод 
кунлар учун Чўлпон ва чўлпонлар олдида 
қарздормиз.

Нурбой ЖАББОРОВ,
филология фанлари доктори, 
профессор рамзи замирига “Менинг кўнглимми қора?!  

Ё юрт кўкида булут?” тарзидаги Ватан ва 
миллат дарди билан ҳамоҳанг дардли савол
ни жойлайди.

Чўлпон она юрт бошига тушган фожиа
ни бутун даҳшати, бор моҳияти билан очиб 
беради. “Чўлпон — Чўлпондир” фиқрасида 
Аҳмад Шукрий шоирни Шекспирга қиёсла
гани бежиз эмас. “Чўлпон оти қулоғимга кир
дикча Шекспир руҳи кўринадирда турадир”, 
—  деб ёзган эди муаллиф. — “Шекспир ли
ризмаси билан Чўлпон шеърияти орасинда 
нақадар айирма ахтарсамда, они топа ол
мадим. “Уйғониш”ни неча топқирлар ўқиб 
чиқдим. Шекс пирни мутолаа этдим. Энг сўнг 

 Шекс пир Чўлпондир ёхуд Чўлпон Шекспир
дир фикрига келдим”. 

Аҳмад Шукрий балки давр тақозоси би
ландир, бу икки ижодкорни қиёслаганда, 
фожиа ҳақида гапирмайди. Бироқ унинг ёз
ганлари мағзидан ҳар икки фожианавис (Чўл
пон лирикада, Шекспир драмада) асарлари 
моҳия тидаги уйғунликни назарда тутганини 
сезиш қийин эмас.

Юлдуз — Чўлпон орзуларини таъсирчан, 
бетакрор ифодалашда фаол қўлланган поэтик 
рамз. Зеро, шоирнинг адабий тахаллуси ҳам 
ана шу рамзга мутаносиб. “Ёруғ юлдузга” 
шеърида шоир гўзал, нурли юлдузга хитоб 
қилиб, оталарнинг тарихдаги хатоларидан, 
шу хатодан фойдаланиб, ёвларнинг эл кўк
сида сурган ишратсафосидан сўзлашини 
сўрайди. Ўтмишдаги турмушнинг қонли, 
шонли жиҳатларидан, юрт учун жонлар бе
риб, қонлар тўккан эрлар кечмишидан ҳикоя 
қилишини ўтинади. Бироқ юлдуз жим. Нега? 
Кўзлари қизариниб ёшланади — нима учун? 
Юзлари сўлғин тус олади — не сабабдан? 
Шоир таъбири билан айтганда, чунки унинг 
сўзлайдиган яхши сўзи йўқ. Чунки “оғиз 
очса, йўқсил элни эзмакка, қон қилмоққа 
ҳасратлари кўп”. Шеърдаги мана бу сўзлар 
шоир юрагидан армон бўлиб отилиб чиққан:

Фалокатлар кўрган ота-боболар,
Истиқлолнинг қимматини билмаган.
Элу юртни сақлар учун сўнг хонлар
Тузуккина чора-тадбир қилмаган.
“Юпанмоқ истаги” шеърида Чўлпон 

“Йўлни кўрсатувчи юлдузда қочса” дея эл
дан толе юз ўгирганини айтиб, куйинади. 

Янги ўзбек шеъриятида абдулҳамид Чўлпоннинг мавқеи 
алоҳида. Улуғ шоир долғали денгиз тўлқинлари янглиғ 
кўпириб-тошган туйғуларини, бамисоли саробдай етиб 
бўлмас орзуларини, кўнглини ўртаган чўнг армонларини 
поэтик рамзлар тилига кўчирди. Зариф Баширий таъбири 
билан айтганда, “Чин юрак ва ҳис шоири” ўлароқ 
миллатнинг юрагини истибдод зангларидан тозаламоқ 
истади, унинг ҳис-туйғуларини истиқлол ёлқини билан 
ёритди. “Булоқлар” тўплами чоп этилиши муносабати 
билан замондоши вадуд Маҳмуд “Чўлпон ўзбекнинг янги 
шоиридир. Шунинг учун ўзбек элининг бу кунги руҳи, 
ҳоли, сезгиси “Булоқлар”да қайнайдир. Ўзбек тили, ўзбек 
оҳанги “Булоқлар”да сайрайдир, ўқуйдир. Ўзбекнинг 
руҳий тўлқинлари бунда кўпурадир, кўклар томон учадир, 
кўтариладир”, деганида юз карра ҳақ эди. 

“МЕН ЮРТИМНИНГ 
ПОК ИСТАКЛИ КУЧИМЕН...”

